
Pars 1, Liber 1, Rubrica 1: De religione et superstitione (fol.1ra): 

Ualerius maximus libro 3. titulo de institutis antiquis: Maxilia ciuitas omnibus qui per aliquam 

religionis simulationem alimenta inertie querunt: clausas portas habet: mendacem et fucosam 

superstitionem submouendam esse existimans.  

 omnibus autem qui per aliquam religionis simulationem alimenta inertiae quaerunt clausas 

 portas habet, mendacem et fucosam superstitionem submouendam esse existimans. 

Valerius Maximus, Facta et dicta memorabilia, 2.6.7 (J. Briscoe ed., 1998, p.111, ll.513-516). 

Pars 1, Liber 2, Rubrica 2: De honesto et licito et inhonesto seu turpi (fol.15vb): 

Ualerius maximus libro 2. titulo de institutis antiquis. Ariopagus vbi quid quisque atteniensium 

agent aut quomodo questu sustentaretur diligentissime inquirere solebat: vt homines honestatem 

vite rationem memores reddituram esse sequerentur.  

 Eiusdem urbis et sanctissimum consilium Areos pagus quid quisque Atheniensium ageret aut 

 quonam questu sustentaretur diligentissime inquirere solebat, ut homines honestatem, uitae 

 rationem memores reddendam esse, sequerentur. 

Valerius Maximus, Facta et dicta memorabilia, 2.6.4 (J. Briscoe ed., 1998, pp.109-10, ll.483-

487). 

  



Pars 1, Liber 2, Rubrica 3: De virtutibus et vitiis (fol.16va): 

Ualerius maximus libro 5. titulo de pietate. Doctrina proficit vt polliciora: non vt meliora fiant 

ingenia: quomodo quidem solida virtus nascitur magis quam fingatur.1 Libro 9. titulo i. Nullum 

vitium ibi finitur vbi incipit.2 

1. quid ergo doctrina proficit? ut politiora scilicet, non ut meliora fiant ingenia, quoniam quidem 

solida uirtus nascitur magis quam fingatur: quis enim plaustris uagos et siluarum latebris 

corpora sua tegentes in modumque ferarum laniatu pecudum uiuentes sic Dario respondere 

docuit? 

Valerius Maximus, Facta et dicta memorabilia, 5.4.5-6 (J. Briscoe ed., 1998, p.340, ll.163-

168). 

2. quorum alterius senis alterius adulescentis sectam secuti longius manus porrexerunt: neque 

enim ullum uitium finitur ibi ubi oritur. 

Valerius Maximus, Facta et dicta memorabilia, 9.1.2 (J. Briscoe ed., 1998, p.568, ll.33-36). 

  



Pars 1, Liber 2, Rubrica 4: De felicitate et beatitudine et summo bono (fol.17rb-va): 

Ualerius maximus libro 7. titulo de felicitate. Quintum metellum nasci in vrbe terrarum precipe 

voluit fortuna: parentes ei nobilissimos dedit: adiecit animi rarissimas dotes: et corporis vires vt 

sufficere laboribus possent: vxorem pudicitia et fecunditate conspicuam: consulatus decus: 

imperatoriam potestatem speciosissimi triumphi pretextum largita est: fecit vt eodem tempore 

tres filios consulares: vnum etiam censorem triumphalem: et quartum pretorium videret. Utque 

tres filias nuptui daret: earumque sobolem finu suo exciperet:1 hunc vite actum eius 

consentaneus finis excepit. Nam vltimo senectutis spacio defunctum leuique genere mortis inter 

oscula complexusque charissimorum pignorum extinctum filii et generi humeris suis per vrbem 

lacum rego imposuerunt.2 Titulo Sapienter dicat aut facta. Salon neminem dum adhuc viueret 

beatum dici debere arbitrabatur: quod ad vltimum vsque fati diem ancipiti fortune subiecti 

essemus.3 

1. nasci eum in urbe terrarum principe uoluit, parentes ei nobilissimos dedit, adiecit animi 

rarissimas dotes et corporis uires, ut sufficere laboribus posset, uxorem pudicitia et fecunditate 

conspicuam conciliauit, consulatus decus imperatoriam potestatem speciosissimi triumphi 

praetextum largita est, fecit ut eodem tempore tres filios consulares, unum etiam censorem 

triumphalem, quartum praetorium uideret, utque tres filias nuptum daret earumque sobolem 

sinu suo exciperet. 

Valerius Maximus, Facta et dicta memorabilia, 7.1.1 (J. Briscoe ed., 1998, p.436, ll.10-19) 

2. hunc uitae actum eius consentaneus finis excepit: namque Metellum, ultimae senectutis spatio 

defunctum lenique genere mortis inter oscula complexusque carissimorum pignorum extinctum, 

filii et generi humeris suis per urbem latum rogo imposuerunt.  

Valerius Maximus, Facta et dicta memorabilia, 7.1.1 (J. Briscoe ed., 1998, pp.436-7, ll.26-31). 

3. Age, quam prudenter Solo neminem, dum adhuc uiueret, beatum dici debere arbitrabatur, quod 

ad ultimum usque fati diem ancipiti fortunae subiecti essemus! 

Valerius Maximus, Facta et dicta memorabilia, 7.2.ext.1 (J. Briscoe ed., 1998, pp.444-5, ll.140-

144). 

  



Pars 1, Liber 2, Rubrica 5: De tranquilli et bona vita et non bona (fol.18va): 

Ualerius maximus libro 7. titulo de felicitate. Giges regno lydie armis et diuitiis habundantissimo 

inflatus animo cum apollinem phicium suscitatum venisset an aliquis mortalium esset felicior: 

deus ex abdito sacrarii specu voce missa aglaum sophidium ei pretulit. Is erat archadum 

pauperimus sed etate iam senior: terminos agelli sui nunquam excesserat: paruuli ruris fructibus 

ac voluptatibus contentus: verum profecto beate vite finem apollo non adumbratum oculis sagia 

etate complexus est. Qua circa solerter fulgore fortune sue glorianti respondit magis se probare 

securitate ridens tugurium: quam tristem curis et sollicitudinibus aula: paucasque glebas pauoris 

expertes: quam pinguissima lydie arua metu referta: et vnum aut alterum iugum vox facilis 

tutele quam exercitus vel arma et equitatum voratibus impensis onerosum: et vsus necessarii 

horreolum nulli nimis appetendum quam thesaurus omnium insidiis et cupiditatibus expositos. 

Ita giges dum asstipulata vane opinionis deum habere concupiuit vbi nam solida et syucera esse 

felicitas didicit.1 Anaxagoras interroganti cuidam quisnam esset beatus. Nemo inquit ex his quos 

tu felices existimas: sed eum in illo numero reperies: qui a te ex miseriis constare creditur. Non 

erit ille diuitiis aut honoribus habundans: sed aut exigui ruris: aut non ambitione doctrine: fidelis 

ac pertinax cultor in secessu quam in fronte beatior.2 

1. Clara haec felicitas: obscurior illa, sed + diuino splendori + praeposita: cum enim Gyges, regno 

Lydiae armis et diuitiis abundantissimo inflatus, Apollinem Pythium sciscitatum uenisset an 

aliquis mortalium se esset felicior, deus, ex abdito sacrarii specu uoce missa, Aglaum 

Psophidium ei praetulit. is erat Arcadum pauperrimus, sed aetate iam senior terminos agelli sui 

nunquam excesserat, paruoli ruris fructibus contentus. uerum profecto beatae uitae finem 

Apollo, non adumbratum, oraculi sagacitate complexus est. quocirca insolenter fulgore fortunae 

suae glorianti respondit magis se probare securitate ridens tugurium quam tristem curis et 

sollicitudinibus aulam, paucasque glebas pauoris expertes quam pinguissima Lydiae arua metu 

referta, et unum aut alterum iugum boum facilis tutelae quam exercitus et arma et equitatum 

uoracibus impensis onerosum, et usus necessarii horreolum nulli nimis adpetendum quam 

thesauros omnium insidiis et cupiditatibus expositos. ita Gyges, dum adstipulatorem uanae 

opinionis deum habere concupiscit, ubinam solida et sincera esset felicitas didicit. 

Valerius Maximus, Facta et dicta memorabilia, 7.1.2 (J. Briscoe ed., 1998, pp.437-8, ll.32-52). 

2. Nec parum prudenter Anaxagoras interroganti cuidam quisnam esset beatus ‘nemo’ inquit ‘ex 

iis quos tu felices existimas, sed eum in illo numero reperies qui a te ex miseris constare 

creditur.’ non erit ille diuitiis et honoribus abundans, sed aut exigui ruris aut non ambitiosae 

doctrinae fidelis ac pertinax cultor, in recessu quam in fronte beatior. 

Valerius Maximus, Facta et dicta memorabilia, 7.2.ext.12 (J. Briscoe ed., 1998, pp.449-50, 

ll.229-235). 

  



Pars 1, Liber 3, Rubrica 1: De naturalitate et consideratione morali (fol.19ra): 

Ualerius maximus libro 5. titulo de pietate. Doctrina proficit vt pollitiora: non vt meliora fiant 

ingenia: quoniam quidem solida virtus nascitur magis quam fingatur. 

quid ergo doctrina proficit? ut politiora scilicet, non ut meliora fiant ingenia, quoniam quidem 

solida uirtus nascitur magis quam fingatur: quis enim plaustris uagos et siluarum latebris 

corpora sua tegentes in modumque ferarum laniatu pecudum uiuentes sic Dario respondere 

docuit? 

Valerius Maximus, Facta et dicta memorabilia, 5.4.5-6 (J. Briscoe ed., 1998, p.340, ll.163-

168). 

  



Pars 1, Liber 3, Rubrica 2: De tranquilli et bona vita et non bona (fol.19rb-va): 

Ualerius maximus libro 6. titulo de mutatione morum. Lucius silla vsque ad questure sue comitia 

vitam libidine vino ludicre artis amore inquinatam perduxit. Quapropter .6. marium consulem 

moleste tulisse traditur quod sibi asperrimum in affrica bellum gerenti tam delicatus questor 

sorte obuenisset: eiusdem virtus quasi preruptis et disiectis nequitie qua obscidebatur claustris 

cathenas iugurte iniecit manibus mitridatem compescuit. Sociales belli luctus repressit: et hec ne 

dominationem fregit.1 Temistodis adolescentiam piget attingere: siue patrem aspiciam 

abdicationis iniungentem notam: siue matrem suspendio finire vitam propter filii turpitudinem 

coactam: cum omnium postea graii sanguinis virorum extiterit: mediumque europe et asie vel 

spei vel desperationis pignus fuerit: hic enim eum salutis sue patronum habuit: illa vadem 

victorie assumpsit.2 

1. L. uero Sulla usque ad quaesturae suae comitia uitam libidine uino ludicrae artis amore 

inquinatam perduxit. quapropter C. Marius consul moleste tulisse traditur quod sibi asperrimum 

in Africa bellum gerenti tam delicatus quaestor sorte obuenisset. eiusdem uirtus, quasi perruptis 

et disiectis nequitiae qua obsidebatur claustris, catenas Iugurthae manibus iniecit, Mithridatem 

compescuit, socialis belli fluctus repressit, Cinnae dominationem fregit, eumque qui se in 

Africa quaestorem fastidierat ipsam illam prouinciam proscriptum et exsulem petere coegit.  

Valerius Maximus, Facta et dicta memorabilia, 6.9.6 (J. Briscoe ed., 1998, p.424, ll.47-57). 

2. Piget Themistoclis adulescentiam attingere, siue patrem aspiciam abdicationis iniungentem 

notam, siue matrem suspendio finire uitam propter filii turpitudinem coactam, cum omnium 

postea Graii sanguinis uirorum clarissimus exstiterit, mediumque Europae et Asiae uel spei uel 

desperationis pignus fuerit: haec enim eum salutis suae patronum habuit, illa uadem uictoriae 

adsumpsit. 

Valerius Maximus, Facta et dicta memorabilia, 6.9.ext.2 (J. Briscoe ed., 1998, pp.430-1, ll.174-

181). 

  



Pars 1, Liber 3, Rubrica 14: De crebritate seu frequentia et raritate vsus rerum (fol.22vb): 

Ualerius maximus libro 2. titulo i. Quicquid in excelso fastigio positum est habituali et trita 

consuetudine quod sit venerabilius vacuum esse conuenit. 

Ne Numidae quidem reges uituperandi, qui more gentis suae nulli mortalium osculum ferebant: 

quidquid enim in excelso fastigio positum est, humili et trita consuetudine, quo sit uenerabilius, 

uacuum esse conuenit. 

Valerius Maximus, Facta et dicta memorabilia, 2.6.17 (J. Briscoe ed., 1998, p.117, ll.635-639). 

  



Pars 2, Liber 1, Rubrica 7: De voluntario et inuoluntario (fol.28ra): 

Ualerius maximus libro 9. capitulo 9. Error non sua sponte: sed vanis incitatus imaginibus culpe se 

implicat. 

Temeritati proximus est error, quem ad modum as laedendum par, ita cui facilius quis ignouerit, 

quia non sua sponte sed uanis concitatus imaginibus culpae se implicat.  

Valerius Maximus, Facta et dicta memorabilia, 9.praef. (J. Briscoe ed., 1998, p.606, ll.1-4). 

  



Pars 2, Liber 1, Rubrica 9: De errore et facti et erronea estimatione (fol.28va): 

Ualerius maximus libro 9. capitulo 9. Error non sua sponte: sed variis incitatus imaginibus culpe se 

implicat. 

Temeritati proximus est error, quem ad modum as laedendum par, ita cui facilius quis ignouerit, 

quia non sua sponte sed uanis concitatus imaginibus culpae se implicat.  

Valerius Maximus, Facta et dicta memorabilia, 9.praef. (J. Briscoe ed., 1998, p.606, ll.1-4). 

  



Pars 2, Liber 1, Rubrica 13: De culpa et excusatione (fol.29va): 

Ualerius maximus libro 9. capitulo 9. Error non sua sponte: sed vanis incitatus imaginibus culpe se 

implicat. 

Temeritati proximus est error, quem ad modum as laedendum par, ita cui facilius quis ignouerit, 

quia non sua sponte sed uanis concitatus imaginibus culpae se implicat.  

Valerius Maximus, Facta et dicta memorabilia, 9.praef. (J. Briscoe ed., 1998, p.606, ll.1-4). 

  



Pars 2, Liber 1, Rubrica 14: De iustitie naturalis iudicio (fol.30va): 

Ualerius maximus libro i. titulo de neglecta religione capitulo 2. Lento gradu ad vindictam sui diuina 

procedit ira: Ultimo tarditatemque supplicii grauitate compensat. 

qui, tametsi debita supplicia non exsoluit, dedecore tamen filii mortuus poenas rependit quas 

uiuus effugerat: lento enim gradu ad uindictam sui diuina procedit ira, tarditatemque supplicii 

grauitate pensat. 

Valerius Maximus, Facta et dicta memorabilia, 1.1.ext.3 (J. Briscoe ed., 1998, p.23, ll.99-103). 

  



Pars 2, Liber 2, Rubrica 4: De proditione exprobranda (fol.32rb): 

Ualerius maximus libro 6. titulo de iustitia. Timocrates abriensis fabricio consuli pollicitus est se 

pyrrhum veneno per filium suum qui potionibus eius preerat vacaturum. Ea res cum ad senatum 

esset delata: missis delegatis pirrum monuit: vt aduersus huiusmodi generis insidias cautius se 

gereret: memor vrbem a filio martis conditam: armis bella non venenis gerere debere. Timocratis 

autem nomen suppressit: vtroque modo equitatem amplexus: quia nec hostem malo exemplo 

tollere: neque eum quia bene mereri paratus fuerat prodere voluit.1 Crassus carbonis nomen 

infesto animo vtpote inimicissimum sibi detulerat: sed tamen scrinium eius a seruo carbonis 

allatum ad se et plura continens quibus facile opprimi posset: vt erat signatum cum seruo 

cathenato ad eum remisit.2 Libro 9. titulo de perfidia: Filiam virginem spurii tarpeii: qui arci 

preerat: romulo regnante aquam sacris petitum extra menia egressam tacius vt armatos sabinos 

in arcem secutum reciperet corrupit mercedis nomine pactam que in sinistris manibus gerebant: 

erant autem his armille et anuli magno ex pondere auri loco potitum agmen sabinorum puellam 

premium flagitantem armis obrutam necauit: perinde quasi permissum quod ea quoque leuis 

gestauerat soluit. Absit reprehensio: quia impia proditio celeri pena vindicata est.3 

1. Timochares Abraciensis Fabricio consuli pollicitus est se Pyrrhum ueneno per filium suum, qui 

potionibus eius praeerat, necaturum. ea res cum ad senatum esset delata, missis legatis Pyrrhum 

monuit ut aduersus huius generis insidias cautius se gereret, memor urbem a filio Martis 

conditam armis bella non uenenis gerere debere. Timocharis autem nomen suppressit, utroque 

modo aequitatem amplexus, quia nec hostem malo exemplo tollere neque eum qui bene mereri 

paratus fuerat prodere uoluit. 

Valerius Maximus, Facta et dicta memorabilia, 6.5.1 (J. Briscoe ed., 1998, p.404, ll.40-49). 

2. Cn. Carbonis nomen infesto animo utpote inimicissimi sibi detulerat, sed tamen scrinium eius a 

seruo adlatum ad se, complura continens quibus facile opprimi posset, ut erat signatum cum 

seruo catenato ad eum remisit. 

Valerius Maximus, Facta et dicta memorabilia, 6.5.6 (J. Briscoe ed., 1998, p.407, ll.102-106). 

3. Romulo regnante Spurius Tarpeius arci praeerat. cuius filiam uirginem aquam sacris petitum 

extra moenia egressam Tatius ut armatos Sabinos in arcem secum reciperet corrupit, mercedis 

nomine pactam quae in sinistris manibus gerebant: erant autem iis armillae et anuli magno ex 

pondere auri. loco potitum agmen Sabinorum puellam praemium flagitantem armis obrutam 

necauit, perinde quasi promissum, quod ea quoque laeuis gestauerant, + soluit +. absit 

reprehensio, quia impia proditio celeri poena uindicata est. 

Valerius Maximus, Facta et dicta memorabilia, 9.6.1 (J. Briscoe ed., 1998, p.598, ll.8-17). 

  



Pars 2, Liber 2, Rubrica 5: De simulatione et dissimulatione (fol.33rb): 

Ualerius maximus libro 7. titulo sapienter dicta aut facta: Tusculanis acumine consilii incolumitas 

parata est. Cum enim crebris rebellationibus metuissent: vt eorum vrbem funditus romani 

euertere vellent: atque ad id exequendum furius camillus maximus dux validissimo instructus 

exercitu venisset: vniuersi ei togati obuiam processerunt comeatusque et cetera pacis munia 

benignissime prestiterunt: armatum etiam intrare menia passi sunt: nec vultu nec habitu mutato. 

Qua constantia tranquillitatis non solum ad amicitie romanorum ius: sed etiam ad 

communionem romane ciuitatis vsque penetrarunt: sagaci ercle vsu simplicitate quoniam aptius 

intellexerunt metum offensio dissimulare quam armis protegere. 

Tusculanis etiam acumine consilii incolumitas parta est: cum enim crebris rebellationibus 

meruissent ut eorum urbem funditus Romani euertere uellent, atque ad id exsequendum Furius 

Camillus maximus dux ualidissimo instructus exercitu uenisset: uniuersi ei togati obuiam 

processerunt, commeatusque et cetera pacis munia benignissime praestiterunt. armatum etiam 

intrare moenia passi sunt, nec uoltu nec habitu mutato. qua constantia tranquillitatis non solum 

ad amicitiae nostrae ius, sed etiam ad communionem ciuitatis usque penetrarunt, sagaci hercule 

usi simplicitate, quoniam aptius intellexerant metum officiis dissimulare quam armis protegere. 

Valerius Maximus, Facta et dicta memorabilia, 7.3.ext.9 (J. Briscoe ed., 1998, p.465, ll.243-

255). 

  



Pars 2, Liber 2, Rubrica 6: De apparentia existentia et hypocrisi (fol.33va-vb): 

Ualerius maximus libro 7. titulo sapienter dicta aut facta. Socrates expedita et compendiaria via eos 

ad gloriam peruenire dicebat qui id agerent vt quales videri vellent: tales etiam essent. 

Idem expedita et compendiaria uia eos ad gloriam peruenire dicebat qui id agerent ut quales 

uideri uellent, tales etiam essent. 

Valerius Maximus, Facta et dicta memorabilia, 7.2.ext.1 (J. Briscoe ed., 1998, p.443, ll.117-

119). 

  



Pars 2, Liber 2, Rubrica 11: De suspitione et suspitiosis (fol.35rb-va): 

Ualerius maximus libro 9. titulo quam exquisita custodia etc. Masinisa numidie rex parum fidei in 

pectoribus hominum reponens salutem suam custodia canum vallauit. Quo tam late patens 

imperium: quo tantum liberorum numerus: quo denique tam arta beniuolentia constricta 

romana amicicia. Si ad hoc tuenda nihil canino latratu ac morsu valentius duxit.1 Dionysius 

syracusanorum tyrannus duo de quadraginta annorum dominationem in hunc mundum peregit: 

summotis amicis icorum locum ferocissimarum gentium homines et a familiis locupletum electos 

preualidos seruos: quibus latera sua committeret sustinuit. Tonsorium quoque metu tondere 

filias suas docuit. Quarum ipsarum postquam adulte etati appropinquabant manibus ferrum non 

ausus committere instituit vt candentem in gladium nuncupatam manibus barbam sibi et 

capillum adurerent. Nec securiorem maritum egit quam parem. Duarum enim eodem tempore 

aristomadis siracusane et locrensis doridis matrimoniis alligatus fuit: neutriusque vnquam nisi 

excusse completum petiit. Atque etiam in cubicularem locum perinde quasi castra lata fossa 

cinxit: in quem se ligneo ponte recipiebat cum forem cubiculi extrinsecus a custodibus operatam 

interiore claustro ipse diligenter obserrasset.2 

1. Masinissa rex parum fidei in pectoribus hominum reponens salutem suam custodia canum 

uallauit. quo tam late patens imperium? quo tantum liberorum numerum? quo denique tam arta 

beniuolentia constricta<m> Romanam amicitiam, si ad haec tuenda nihil canino latratu ac 

morsu ualentius duxit?  

Valerius Maximus, Facta et dicta memorabilia, 9.13.ext.2 (J. Briscoe ed., 1998, pp.627-8, ll.5-

10). 

2. Age, Dionysius Syracusanorum tyrannus huiusce tormenti quam longa fabula! qui 

duodequadraginta annorum dominationem in hunc mundum peregit. submotis amicis, in eorum 

locum ferocissimarum gentium homines et a familiis locupletium electos praeualidos seruos, 

quibus latera sua committeret, substituit. tonsorum quoque metu tondere filias suas docuit. 

quarum ipsarum, postquam adultae aetati adpropinquabant, manibus ferrum non ausus 

committere, instituit ut candentibus iuglandium nucum putaminibus barbam sibi et capillum 

adurerent. nec securiorem maritum egit quam patrem. duarum enim eodem tempore, 

Aristomaches Syracusanae et Locrensis Doridis, matrimoniis inligatus, neutrius unquam nisi 

excussae complexum petiit atque etiam in cubicularem lectum perinde quasi castra lata fossa 

cinxit, in quem se ligneo ponte recipiebat, cum forem cubiculi, extrinsecus a custodibus 

opertam, interiorem claustro ipse diligenter obserrasset. 

Valerius Maximus, Facta et dicta memorabilia, 9.13.ext.4 (J. Briscoe ed., 1998, pp.629-30, 

ll.21-39). 

  



Pars 2, Liber 3, Rubrica 2: De pietate (fol.37ra): 

Ualerius maximus libro 5. titulo de humanitate aut clementia: Quintus metellus celtibericum in 

hyspania gerens bellum cum vrbe celto bricam obsideret: et iam admota machina partem muri 

que sola conuelli poterat disiecturus videretur: humanitatem propinque victorie pretulit. Nam 

cum rethoienis filios qui ad eum transierant centobricenses machine ictibus obiecissent: ne pueri 

in conspectu patris crudeli genere mortis consumerentur: quamquam ipse rethoienes negaret 

esse impedimento quo minus etiam per exitum sanguinis sui expugnationem perageret: ab 

obsidione discessit. Quo quidem tam clementi facto: etsi non vnius ciuitatis menia: omnium 

tamen celtiberarum vrbium animos cepit: effecitque vt ad redigendas eas in ditionem populi 

romani non multis sibi obsidionibus opus esset.1 Titulo de pietate: Nulla acerbitate fortune nullis 

sordibus precium care pietatis vilescit: quanto etiam eo certius quo miserius experimentum 

habet.2 Quo non penetrat: aut quid non excogitat pietas.3 Rerum natura pietatis est magistra.4 

1. Q. uero Metellus, Celtibericum in Hispania gerens bellum, cum urbem Centobrigam obsideret 

et iam admota machina partem muri quae sola conuelli poterat disiecturus uideretur, 

humanitatem propinquae uictoriae praetulit: nam cum Rhoetogenis filios, qui ad eum transierat, 

Centobrigenses machinae ictibus obiecissent, ne pueri in conspectu patris crudeli genere mortis 

consumerentur, quamquam ipse Rhoetogenes negabat esse impedimento quominus etiam per 

exitum sanguinis sui expugnationem perageret, ab obsidione discessit. quo quidem tam clementi 

facto etsi non unius ciuitatis moenia, omnium tamen Celtiberarum urbium animos cepit, 

effecitque ut ad redigendas eas in dicionem populi Romani non multis sibi obsidionibus opus 

esset. 

Valerius Maximus, Facta et dicta memorabilia, 5.1.5 (J. Briscoe ed., 1998, pp.298-9, ll.116-

130). 

2. Ignoscite, uetustissimi foci, ueniamque aeterni date ignes, si a uestro sacratissimo templo ad 

necessarium magis quam speciosum urbis locum contextus operis nostri progressus fuerit: nulla 

enim acerbitate fortunae, nullis sordibus precium carae pietatis euilescit; quin etiam eo certius 

quo miserius experimentum habet.  

Valerius Maximus, Facta et dicta memorabilia, 5.4.7 (J. Briscoe ed., 1998, p.336, ll.84-90). 

3. quo non penetrat aut quid non excogitat pietas, quae in carcere seruandae genetricis nouam 

rationem inuenit? 

Valerius Maximus, Facta et dicta memorabilia, 5.4.7 (J. Briscoe ed., 1998, p.337, ll.104-106   ). 

4. prima igitur et optima rerum natura pietatis est magistra, quae nullo uocis ministerio nullo usu 

litterarum indigens propriis ac tacitis uiribus caritatem parentium liberorum pectoribus infundit. 

Valerius Maximus, Facta et dicta memorabilia, 5.4.ext.5 (J. Briscoe ed., 1998, p.340, ll.159-

163). 

  



Pars 2, Liber 3, Rubrica 5: De cognatis (fol.38rb): 

Ualerius maximus libro 2. titulo de institutis antiquis: Conuiuium selemne maiores instituerunt: 

idque caristiam appellauerunt: cui preter cognatos et affines nemo interponebatur: vt si qua 

inter necessarias personas querela esset orta: apud sacra mense et inter hilaritatem animorum a 

fautoribus concordie tolleretur. 

Conuiuium etiam sollemne maiores instituerunt idque caristia appellauerunt, cui praeter 

cognatos et adfines nemo interponebatur, ut si qua inter necessarias personas querella esset orta, 

apud sacra mensae et inter hilaritatem animorum et fautoribus concordiae adhibitis tolleretur. 

Valerius Maximus, Facta et dicta memorabilia, 2.1.8 (J. Briscoe ed., 1998, p.89, ll.62-67). 

  



Pars 2, Liber 3, Rubrica 8: De amicitia vera et amicis veris (fol.40rb): 

Ualerius maximus libro 4. titulo de amore et dilectione capitulo 7. et penultimo. Amicitie vinculum 

potens est et preualidum neque vlla ex parte sanguinis iuribus inferius: hoc etiam certius et 

exploratius quod illud nascendi sors fortuitum opus: hoc vniuscuiusque solido iudicio incoacta 

voluntas contrahit. Deserta est futura vita hominis nullius amicitie cincta presidio. 

Contemplemur nunc amicitiae uinculum potens et praeualidum neque ulla ex parte sanguinis 

uiribus inferius, hoc etiam certius et exploratius quod illud nascendi sors, fortuitum opus, hoc 

unius cuiusque solido iudicio incohata uoluntas contrahit. itaque celerius sine reprehensione 

propinquum auersere quam amicum, quia altera diremptio no<n> utique iniquitatis, altera 

utique leuitatis crimini subiecta est: cum enim deserta sit futura uita hominis nullius amicitiae 

cincta praesidio, tam necessarium subsidium temere adsumi non debet, semel autem recte 

adprehensum sperni non conuenit. 

Valerius Maximus, Facta et dicta memorabilia, 4.7.praef. (J. Briscoe, 1998, p.274, ll.1-12). 

  



Pars 2, Liber 3, Rubrica 10: De experientia amicorum et cognitione (fol.41rb): 

Ualerius maximus libro 4. titulo de amore et dilectione. Sincere fidei amici precipue in aduersis 

rebus cognoscuntur: in quibus quicquid prestatur totum a constanti beniuolentia proficiscitur. 

felicitatis cultus qui maiore ex parte adulationi quam charitati erogatur: certe suspectus est: 

perinde ac si plus semper petat quam impendat. 

sincerae uero fidei amici praecipue in aduersis rebus cognoscuntur, in quibus quidquid 

praestatur totum a constanti beniuolentia proficiscitur. felicitatis cultus maiore ex parte 

adulationi quam caritati erogatur, certe suspectus est perinde ac plus semper petat quam 

impendat. 

Valerius Maximus, Facta et dicta memorabilia, 4.7.praef. (J. Briscoe ed., 1998, p.274, ll.12-

17). 

  



Pars 2, Liber 3, Rubrica 13: De confidentia amicorum (fol.41vb-42ra): 

Ualerius maximus libro 3. titulo de constantia. Alexandri macedonum regis amicus et comes 

philippus medicus: cum suis manibus temperatam potionem alexandro porrexisset: a 

permenione misse littere superuenerunt admonentes vt rex insidias philippi medici perinde ac 

pecunia corrupti a dario caueret: quas cum legisset sine vlla cunctatione medicamentum angit: ac 

eas tamen legendas philippo tradidit: pro quo tam constanti erga amicum iudicio dignissima a 

diis immortalibus mercedem recepit: qui incolumitatis eius presidium falso interpellari iudicio 

voluerunt.1 Idem libro 4. titulo de moderatione. Plato cum a quodam audierat xenocratem 

discipulum suum de se multa impie locutum sine vlla cunctatione criminationem respuit: instabat 

certo vultu iudex causam querens: cur sibi fidos non adhiberetur: adiecit non esse credibile: vt 

quem tanto tempore amaret ab eo inuicem non diligeretur: postremo eum ad iusiurandum 

inimicitias: serentis malignitas confugisset: ne de periurio eius disputaret affirmauit numquam 

xenocratem illa dicturum fuisse nisi ea dici expedire sibi iudicasset.2 Idem titulo de amore et 

dilectione. Damon et pithias pitagorice prudentie sacris iniciati tam fidelem inter se amicitiam 

vinxerunt vt cum alterum ex his dionysius syracusanus interficere vellet: atque his tempus ab eo 

quo priusquam periret domum profectus res suas ordinaret impetrasset: alter vadem se pro 

reditu eius tyranno dare non dubitauit. Igitur omnes et in primis dionysius noue atque ancipitis 

rei exitum speculabantur: appropinquante deinde finita die nec illo redeunte vnusquisque 

stultitie tam temerarium sponsorem damnabat. at his nihil se de amici constantia metuere 

predicabat. Eodem autem momento et hora a dionysio constituta qui eam acceperat superuenit: 

admiratus amborum animum tyrannus supplicium fidei remisit. Insuperque eos rogauit vt se in 

societatem amicitie tertium sodalitii gradum vltima culturum beniuolentiam reciperent.3 Bias ita 

aiebat oportere homines in vsu amicitie versari vt meminissent eam ad grauissimas inimicitias 

posse conuerti. Quod quidem preceptum prima specie nimis fortasse callidum videatur. 

Inimicumque simplicitati qua precipue amicitia gaudet: sed si animi altior cogitatio dimissa 

fuerit: per quam vtile reperietur.4 

1. quorum cum ad unam potionem sententiae derexissent, atque eam Philippus medicus cum suis 

manibus temperatam Alexandro – erat autem ipsius amicus et comes – porrexisset, a 

Permenione missae litterae superueniunt, admonentes ut rex insidias Philippi perinde ac pecunia 

corrupti a Dareo caueret. quas cum legisset, sine ulla cunctatione medicamentum hausit ac tum 

legendas Philippo tradidit. pro quo tam constanti erga amicum iudicio dignissima a dis 

immortalibus mercedem recepit, qui incolumitatis eius praesidium falso interpellari indicio 

noluerunt. 

Valerius Maximus, Facta et dicta memorabilia, 3.8.ext.6 (J. Briscoe ed., 1998, p.222, ll.231-

242). 

2. Nimis liberalis Archytae moderatio, temperatior Platonis: nam cum aduersus delictum serui 

uehementius exarisset, ueritus ne ipse uindictae modum dispicere non posset, Speusippo amico 

castigationis arbitrium mandauit, deforme sibi futurum existimans si commisisset ut parem 

reprehensionem culpa serui et animaduersio Platonis mereretur. Quo minus miror quod in 

Xenocrate discipulo suo tam constanter moderatus fuit. audierat eum de se multa impie 

locutum: sine ulla cunctatione criminationem respuit. instabat certo uoltu iudex, causam 

querens cur sibi fides non haberetur: adiecit non esse credibile ut quem tantopere amaret, ab eo 



inuicem non diligeretur. postremo, cum ad ius iurandum inimicitias serentis malignitas 

confugisset, ne de periurio eius disputaret, adfirmauit nunquam Xenocratem illa dicturum 

fuisse, nisi ea dici expedire sibi iudicasset.  

Valerius Maximus, Facta et dicta memorabilia, 4.1.ext.2 (J. Briscoe ed., 1998, p.234, ll.228-

244). 

3. Damon et Phithias, Pythagoricae prudentiae sacris initiati, tam fidelem inter se amicitiam 

iunxerant ut cum alterum ex iis Dionysius Syracusanus interficere uellet, atque is tempus ab eo 

quo prius quam periret domum profectus res suas ordinaret, impetrauisset, alter uadem se pro 

reditu eius tyranno dare non dubitaret. solutus erat periculo mortis qui modo gladio ceruices 

subiectas habuerat: eidem caput suum subiecerat cui securo uiuere licebat. igitur omnes et in 

primis Dionysius nouae atque ancipitis rei exitum speculabantur. adpropinquante deinde finita 

die nec illo redeunte, unusquisque stultitiae tam temerarium sponsorem damnabat. at is nihil se 

de amici constantia metuere predicabat. eodem autem momento et hora a Dionysio constituta et 

qui eam acceperat superuenit. admiratus amborum animum tyrannus supplicium fidei remisit, 

insuperque eos rogauit ut se in societatem amicitiae tertium sodalicii gradum + ultima + 

culturum beniuolentia reciperent.  

Valerius Maximus, Facta et dicta memorabilia, 4.7.ext.1 (J. Briscoe ed., 1998, p.282, ll.174-

193). 

4. Bias autem, cuius sapientia diuturnior inter homines est quam patria Priene fuit, si quidem haec 

etiam nunc spirat, illus perinde atque exstinctae uestigia tantummodo exstant, ita aiebat oportere 

homines in usu amicitiae uersari ut meminissent eam ad grauissimas inimicitias posse conuerti. 

quod quidem praeceptum prima specie nimis fortasse callidum uideatur inimicumque 

simplicitati, qua precipue familiaritas gaudet, sed si + altiori nitamini + cogitatio dimissa fuerit, 

perquam utile reperietur. 

Valerius Maximus, Facta et dicta memorabilia, 7.3.ext.3 (J. Briscoe ed., 1998, pp.461-2, ll.176-

185). 

  



Pars 2, Liber 3, Rubrica 14: De amicorum constantia et inconstantia (fol.42va): 

Ualerius maximus libro 3. titulo de constantia: Centurio quidam diui augusti: cum antoniano bello 

sepenumero excellentes pugnas edidisset improuisis hostium insidiis circumuentus: et ad 

antonium alexandriam perductus: interrogatusque quisnam de eo statui deberet: iugulari me 

inquit iube: quia non salutis beneficio neque mortis supplicio adduci possum vt aut cesaris miles 

desinam: aut tuus esse incipiam. Ceterum quo constantius vitam contempsit eo facilius 

impetrauit: antonius enim virtuti eius incolumitatem tribuit. 

Idem constantiae propositum secutus + Meius + centurio diui Augusti, cum Antoniano bello 

saepe numero excellentes pugnas edidisset, improuisis hostium insidiis circumuentus et ad 

Antonium Alexandriam perductus, interrogatusque quidnam de eo statui deberet, ‘iugulari me’ 

inquit ‘iube, quia non salutis beneficio neque mortis supplicio adduci possum ut aut Cesaris 

miles desinam aut tuus esse incipiam.’ ceterum quo constantius uitam contempsit, eo facilius 

impetrauit: Antonius enim uirtuti eius incolumitatem tribuit. 

Valerius Maximus, Facta et dicta memorabilia, 3.8.8 (J. Briscoe ed., 1998, pp.216-17, ll.129-

139). 

  



Pars 2, Liber 4, Rubrica 2: De inuidia: zelo et nemessatione (fol.43vb): 

Ualerius maximus libro 4. titulo de amore et dilectione. Nulla tam modesta felicitas est que 

malignitatis dentes vitare possit. 

uerum nulla tam modesta felicitas est quae malignitatis dentes uitare possit. 

Valerius Maximus, Facta et dicta memorabilia, 4.7.ext.2 (J. Briscoe ed., 1998, p.285, ll.233-

235). 

  



Pars 2, Liber 4, Rubrica 6: De susurratione et seminatione discordiarum (fol.44va-vb): 

Ualerius maximus libro 7. titulo vafredicta aut facta. Tullius dux volscorum ad bellum 

inferendum romanis maxima cupiditate accensus cum aliquos aduersus preliis contusos animos 

suorum: et ob id pacis proniores animaduerteret: insidiosa ratione quo dolebat conpulit. Nam 

cum spectandorum ludorum gratia magna vulscorum multitudo romam conuenisset: consulibus 

dixit vehementer se timere nequit hostile subito molirentur: monuitque vt essent cautiores: et 

protinus ipse vrbe egressus est. Quam rem consules ad senatum detulerunt: qui tam et si nulla 

suspitio suberat: auctoritate tamen tuli: commotus vt ante noctem volsci abirent decreuit. Qua 

contumelia imitati facilem pelli potuerunt ad rebellandum. Ita mendacium versuti ducis 

simulatione beniuolentie inuolutum duos simul populos fefellit: romanum vt insontes notaret 

volscum vt deceptus irasceretur. 

At Volscorum dicis Tulli exsecrabile consilum. qui ad bellum inferendum Romanis maxima 

cupiditate accensus, cum aliquot aduersis proeliis contusos animos suorum et ob id paci 

proniores animaduerteret, insidiosa ratione quo uolebat compulit: nam cum spectandorum 

ludorum gratia magna Volscorum multitudo Romam conuenisset, consulibus dixit uehementer 

se timere ne quid hostile subito molirentur, monuitque ut essent cautiores, et protinus ipse urbe 

egressus est. quam rem consules ad senatum detulerunt. qui, tametsi nulla suspicio suberat, 

auctoritate tamen Tulli commotus ut ante noctem Volsci abirent decreuit. qua contumelia 

inritati facile impelli potuerunt ad rebellandum. ita mendacium uersuti ducis simulatione 

beniuolentiae inuolutum duos simul populos fefellit, Romanum ut insontes notaret, Volscum ut 

deceptis irasceretur. 

Valerius Maximus, Facta et dicta memorabilia, 7.3.ext.10 (J. Briscoe ed., 1998, pp.465-6, 

ll.257-272). 

  



Pars 2, Liber 4, Rubrica 13: De pace et concordia (fol.46rb-va): 

Ualerius maximus libro 2. titulo de institutis antiquis. Conuiuium solemne maiores instituerunt: 

idque caristiam appellauerunt: cui preter cognatos et affines nemo interponebatur: vt si qua 

inter necessarias personas querela esset orta apud sacra mense et inter hylaritatem animorum a 

fautoribus concordie tolleretur.1 Libro 4. titulo 2. Sicut placidum mare ex asperso celumque ex 

nubilo serenum hilari aspectu sentitur: sic bellum pace mutatum plurimum gaudii affert.2 

Speciosius aliquando iniurie beneficio vincuntur quam mutui odii pertinacia pensantur.3 

1. Conuiuium etiam solemne maiores instituerunt idque caristia appellauerunt, cui praeter 

cognatos et adfines nemo interponebatur, ut si qua inter necessarias personas querella esset orta, 

apud sacra mensae et inter hilaritatem animorum et fautoribus concordiae adhibitis tolleretur.  

Valerius Maximus, Facta et dicta memorabilia, 2.1.8 (J. Briscoe ed., 1998, p.89, ll.63-67). 

2. Quae quoniam multis et claris auctoribus inlustrata est, transgrediamur ad egregium humani 

animi ab odio ad gratiam deflexum, equidem eum laeto stilo persequamur: nam si placidum 

mare ex aspero caelumque ex nubilo serenum hilari aspectu sentitur, si bellum pace mutatum 

plurimum gaudii adfert, offensarum etiam acerbitas deposita candida relatione celebranda est.  

Valerius Maximus, Facta et dicta memorabilia, 4.2.praef. (J. Briscoe ed., 1998, p.239, ll.1-8). 

3. Sed huiusce generis humanitas etiam in M. Cicerone praecipua apparuit: Aulum namque 

Gabinium repetundarum reum summo studio defendit, qui eum in consulatu suo urbe expulerat, 

idemque P. Vatinium, dignitati suae semper infestum, duobus publicis iudiciis tutatus est, ut 

sine ullo crimine leuitatis ita cum aliqua laude quia speciosius aliquanto iniuriae beneficiis 

uincuntur quam mutui odii pertinacia pensantur. 

Valerius Maximus, Facta et dicta memorabilia, 4.2.4 (J. Briscoe ed., 1998, p.241, ll.39-46). 

  



Pars 2, Liber 5, Rubrica 1: De petitionibus et rogationibus beneficiorum: et exauditionibus vel de 

negationibus (fol.47ra): 

Ualerius maximus libro 6. titulo grauiter dicta aut facta: Publius rutilius: cum amici cuiusdam 

iniuste rogationi resisteret: atque is per summam indignationem dixisset: quid ergo opus est mihi 

amicitia tua si quod rogo non facis. Immo quid mihi tua: si propter te aliquid inhoneste facturus 

sum.1 Libro 7. titulo Sapienter dicta aut facta: Socrates humane sapientie: quasi quoddam terrestre 

oraculum: nihil vltra petendum a diis immortalibus arbitrabatur quam vt bona tribuerentur: 

quia hi demum scirent quid vnicuique esset vtile.2 Titulo aure dicta aut facta. Alexander cum ad 

excidium lansacene vrbis summo studio fereretur: progressumque extra menia anasiminem 

preceptorem suum vidisset: quia manifestum erat futurum: vt preces suas ire eius opponeret: 

non facturum se quod petisset iurauit. Tunc anasimenes: peto inquit vt lansacum diruas. Hec 

velocitas sagittatis oppidum vetusta nobilitate inclytum exitio cui destinatum erat subtraxit.3 

1. P. autem Rutili uerba pluris an facta aestimem nescio: nam utrisque aeque admirabile inest 

robur. cum amici cuiusdam iniustae rogationi resisteret, atque is per summam indignationem 

dixisset ‘quid ergo mihi opus est amicitia tua, si quod rogo non facis?’, respondit ‘immo quid 

mihi tua, si propter te aliquid inhoneste facturus sum?’ 

Valerius Maximus, Facta et dicta memorabilia, 6.4.4 (J. Briscoe ed., 1998, p.399, ll.62-68). 

2. Socrates, humanae sapientiae quasi quoddam terrestre oraculum, nihil ultra petendum a dis 

immortalibus arbitrabatur quam ut bona tribuerent, quia ii demum scirent quid uni cuique esset 

utile, nos autem plerumque id uotis expeteremus quod non impetrasse melius foret: etenim 

densissimis tenebris inuoluta mortalium mens, in quam late patentem errorem caecas 

precationes tuas spargis! 

Valerius Maximus, Facta et dicta memorabilia, 7.2.ext.1 (J. Briscoe ed., 1998, pp.442-3, ll.100-

107). 

3. Lampsacenae uero urbis salus unius uaframenti beneficio consititit: nam cum ad excidium eius 

summo studio Alexander ferretur, progressumque extra moenia Anaximenen praeceptorem 

suum uidisset, quia manifestum erat futurum ut preces suas irae eius opponeret, non facturum se 

quod petisset iurauit. tunc Anaximenes ‘peto’ inquit ‘ut Lampsacum diruas.’ haec uelocitas 

sagacitatis oppidum uetusta nobilitate inclutum exitio, cui destinatum erat, subtraxit. 

Valerius Maximus, Facta et dicta memorabilia, 7.3.ext.4 (J. Briscoe ed., 1998, p.462, ll.184-

194). 

  



Pars 2, Liber 5, Rubrica 2: De beneficiis (fol.47vb): 

Ualerius maximus libro 5. titulo de ingratis. Dandi et accipiendi beneficiii commercium sine quo 

vita hominum est mors tollit: quisque bene merito parem referire gratiam negligit. 

quod cum ubique tum praecipue Athenis intolerabile uideri debet, in qua urbe aduersus ingratos 

actio constituta est, et recte, quia dandi et accipiendi beneficiii commercium, sine quo uix uita 

hominum exstat, tollit quisquis bene merito parem referre gratiam negligit. 

Valerius Maximus, Facta et dicta memorabilia, 5.3.ext.3 (J. Briscoe ed., 1998, pp.329-30, 

ll.203-208). 

  



Pars 2, Liber 5, Rubrica 3: De liberalitate et munificentia (fol.48va): 

 

Ualerius maximus libro 5. titulo de gratia: Amplissime et speciosissime diuitie sunt feliciter 

errogatis beneficiis late posse censeri. 

 

et sane amplissimae et speciosissimae diuitiae sunt feliciter erogatis beneficiis late posse 

censeri. 

Valerius Maximus, Facta et dicta memorabilia, 5.2.ext.4 (J. Briscoe ed., 1998, p.318, ll.176-

177). 

  



Pars 2, Liber 5, Rubrica 6: De vtilitate oblationis munerum et beneficiorum (fol.49vb): 

Ualerius maximus libro 4. titulo de his qui ex inimicis etc. Marcus cicero aulum gauinium 

repetundarum rerum summo studio defendit: qui eum in consulatu suo vrbe expulerat. Idem p. 

vatinium dignitati sue semper infestum duobus publicis iudiciis tutatus est: sicut sine vllo crimine 

leuitatis: ita cum aliqua laude: quia speciosius aliquanto iniurie beneficio vincuntur: quam mutui 

odii pertinacia pensantur. 

 

Sed huiusce generis humanitas etiam in M. Cicerone praecipua apparuit: Aulum namque 

Gabinium repetundarum reum summo studio defendit, qui eum in consulatu suo urbe expulerat, 

idemque P. Vatinium dignitati suae semper infestum, duobus publicis iudiciis tutatus est, ut sine 

ullo crimine leuitatis ita cum aliqua laude, quia speciosius aliquanto iniuriae beneficiis 

uincuntur quam mutui odii pertinacia pensantur. 

Valerius Maximus, Facta et dicta memorabilia, 4.2.4 (J. Briscoe ed., 1998, p.241, ll.39-46). 

  



Pars 2, Liber 5, Rubrica 7: De nocumento susceptionis munerum et beneficiorum (fol.50ra): 

Ualerius maximus libro 4. titulo de abstinentia. Alexander cognomen inuicti assecutus 

continentiam diogenis cinici vincere non potuit. Ad quem cum in sole sedente accessisset 

hortareturque vt si qua prestari sibi vellet indicaret. Mox inquit de ceteris interim velum a sole 

mihi non obstes. Diogenes syracusis cum olera ei lauanti aristippus dixisset: Si dionysium adulari 

velles ita non esses. Immo inquit: Si tu ista esse velles non adulares dionysium. 

Alexander uero, cognomen inuicti adsecutus, continentiam Diogenis cynici uincere non potuit. 

ad quem cum in sole sedentem accessisset, hortareturque ut si qua praestari sibi uellet indicaret, 

quemadmodum erat in crepidine conlocatus, sordidae appellationis sed robustae uir 

praestantiae, ‘mox’ inquit de ceteris, interim velim a sole mihi non obstes.’ quibus uerbis illa 

nimirum inhaesit sententia: Alexander Diogenen gradu suo diuitiis pellere temptat, celerius 

Dareum armis. Idem Syracusis, cum holera ei lauanti Aristippus dixisset ‘si Dionysium adulari 

uelles, ista non esses’, ‘immo’ inquit, ‘si tu ista esse uelles, non adularere Dionysium.’ 

Valerius Maximus, Facta et dicta memorabilia, 4.3.ext.4 (J. Briscoe ed., 1998, p.255, ll.243-

255). 

  



Pars 2, Liber 5, Rubrica 9: De gratia et gratitudine et ingratitudine (fol.50vb-51ra): 

Ualerius maximus libro 5. titulo de gratis: Gaii marii non solum precipuus: sed etiam prepotens 

grate mentis fuit impetus. Duas enim camentium cohortes mira virtute vim cimbrorum 

sustinentes in ipsa acie aduersus conditionem federis ciuitate donauit. Quod quidem factum et 

vere et egregie excusauit: dicendo: inter armorum strepitum verba se iuris ciuilis exaudire non 

potuisse: et sane id tempus tunc erat quo magis defendere quam audire leges oportebat.1 

Mitridates rex magnifice gratus apparuit: qui pro leonico acerrimo salutis sue defensore a 

rhodiis nauali pugna excepto omnes hostium captiuos permutauit. Satis esse existimans ab 

inuictissimis circumueniri quam benemerito gratiam non referre.2 Titulo de ingratis dandi et 

accipiendi beneficii commercium: sine quo vita hominum est mors tollit quisque benemerito 

parem referre gratiam negligit.3 Ligurgo neque vite summe synceritas neque constantissimus 

erga patriam amor neque leges salutariter excogitate auxilio esse potuerunt: quo minus infestos 

ciues experiretur. Sepe enim lapidibus petitus publico furore priuatus: etiam oculo ad vltimum 

ipsa patria lacedemonum pulsus est. Quid alie facient vrbes vbi etiam illa que constantie et 

moderamine: et grauitatis eximiam sibi laudem vendicauit tam ingrata aduersus tam 

benemeritum extitit.4 

1. Nam C. quidem Mari non solum praecipuus sed etiam praepotens gratae mentis fuit impetus: 

duas enim Camertium cohortes, mira uirtute uim Cimbrorum sustinentes, in ipsa acie aduersus 

condicionem foederis ciuitate donauit. quod quidem factum et uere et egregie excusauit dicendo 

inter armorum strepitum uerba se iuris ciuilis exaudire non potuisse. et sane id tempus tunc erat 

quo magis defendere quam audire leges oportebat. 

Valerius Maximus, Facta et dicta memorabilia, 5.2.ext.8 (J. Briscoe ed., 1998, pp.313-14, ll.86-

94). 

2. Mithridates quoque rex magnifice gratus apparuit, quoniam pro Leonico, acerrimo salutis suae 

defensore, a Rhodiis nauali pugna excepto omnes hostium captiuos permutauit, satius esse 

existimans ab inuisissimis circumiri quam bene merito gratiam non referre. 

Valerius Maximus, Facta et dicta memorabilia, 5.2.ext.2 (J. Briscoe ed., 1998, p.316, ll.130-

134). 

3. quod cum ubique tum praecipue Athenis intolerabile uideri debet, in qua urbe aduersus ingratos 

actio constituta est, et recte, quia dandi et accipiendi beneficii commercium, sine quo uix uita 

hominum extat, tollit quisquis bene merito parem referre gratiam neglegit. 

Valerius Maximus, Facta et dicta memorabilia, 5.3.ext.3 (J. Briscoe ed., 1998, pp.329-30, 

ll.203-208). 

4. Neminem Lycurgo aut maiorem aut utiliorem uirum Lacedaemon genuit, utpote cui Apollo 

Pythius oraculum petenti respondisse fertur nescire se utrum illum hominum an deorum numero 

adgregaret. huic tamen neque uitae summa sinceritas neque constantissimus erga patriam amor 

neque leges salutariter excogitatae auxilio esse potuerunt quo minus infestos ciues experiretur: 

saepe enim lapidibus petitus, aliquando foro eiectus, oculo etiam priuatus, ad ultimum ipsa 



patria pulsus est. quid aliae faciant urbes, ubi etiam illa quae constantiae et moderationis et 

grauitatis eximiam sibi laudem uindicat tam ingrata aduersus tam bene meritum exstitit? 

Valerius Maximus, Facta et dicta memorabilia, 5.3.ext.2 (J. Briscoe ed., 1998, p.326, ll.139-

148). 

  



Pars 2, Liber 6, Rubrica 1: De pollicia seu ciuilitate (fol.53ra): 

Ualerius maximus libro 2. titulo de institutis antiquis Romani adeo magna charitate patrie 

tenebantur: vt archana consilia patrum conscriptorum multis seculis nemo senator enunciauerit.1 

Libro 4. titulo de moderatione: Stasippus teieates: orantibus amieis vt grauem in administratione 

reipublice et emulum sibi vehementem aduersarium: sed alioquin probum et ornatum virum 

qualibet ratione vel tolleret vel submoueret: negaret se facturum. Neque in tutelam patrie bonus 

ciuis locum obtineret malus et improbus occuparet: sed que vehementi aduersario vrgeri quam 

patriam egregio aduocato carere preoptauit.2 Titulo de his qui ex inimicis iuncti sunt amicitia. 

Emilius lepidus bis consul et pontifex maximus splendoreque horum par vite grauitate diuitias 

inimicitias cum fuluio flacco eiusdem amplitudinis viro gessit. Quas simul vt censores renunciati 

sunt in campo deposuit. Existimans non oportere eos priuatis inimicitiis dissidere qui publice 

summa iuncti essent potestate. Sextus liuius salinator etsi neronis odio ardens in exilium 

profectus fuerat testimonio eius precipue afflictus: tamen postquam eum inde reuocatum ciues 

collegam illi in consulatu dederunt: et ingenii sui quod erat acerrimum et iniurie quam 

grauissimam acceperat obliuisci sibi imperauit: ne si desidente animo consortionem imperii 

vsurpare voluisset pertinacem se exhibendo inimicum malum consulatum agere. Que quidem 

mentis ad tranquiliorem habitum inclinatio in asperso ac difficili tempore articulo plurimum 

salutis vrbi atque italie attulit: quia pari virtutis impetu: connisi terribiles peruincas vires 

contuderunt.3 Pitacus mitileneus cuius aut meritis tantum ciues debuerunt aut moribus 

crediderunt: vt eius suffragiis tyrannidem defenderent: tandiu illud imperium sustinuit quandiu 

bellum desigaco cum atheniensibus gerendum fuit. Postquam autem pax victoria parata est: 

continuo reclamantibus mitileneis deposuit: nec dominus ciuium vltra quam rei publice 

necessitas exegerat permaneret. Atque cum recuperati agri dimidia pars consensu omnium 

offerretur auertit animum ab eo munere: deforme iudicans virtutis gloriam magnitudine prede 

minuere.4 

1. Adeo autem magna caritate patriae tenebantur ut arcana consilia patrum conscriptorum multis 

saeculis nemo senator enuntiauerit. 

Valerius Maximus, Facta et dicta memorabilia, 2.2.1 (J. Briscoe ed., 1998, p.91, ll.97-99). 

2. Stasippus Tegeates, hortantibus amicis ut grauem in administratione rei publicae aemulum, sed 

alioqui probum et ornatum uirum, qualibet ratione uel tolleret uel submoueret, negauit se 

facturum ne quem in tutela patriae bonus ciuis locum obtineret, malus et improbus occuparet, 

seque potius uehementer <ab> aduersario urgueri quam patriam egregio aduocato carere 

praeoptauit. 

Valerius Maximus, Facta et dicta memorabilia, 4.1.ext.5 (J. Briscoe ed., 1998, p.236, ll.271-

278). 

3. M. Aemilius Lepidus, bis consul et pontifex maximus, splendorique honorum par uitae 

grauitate, diutias ac uehementes inimicitias cum Fuluio Flacco, eiusdem amplitudinis uiro, 

gessit. quas, ut simul censores renuntiati sunt, in campo deposuit, existimans non oportere eos 

priuatis inimicitiis dissidere qui publice summa iuncti essent potestate. id iudicium animi eius et 

praesens aetas comprobauit et nobis ueteres annalium scriptores laudandum tradiderunt, sicuti 



Liui quoque Salinatoris finiendarum simultatium inlustre consilium ignotum posteritati esse 

noluerunt: is namque, etsi Neronis odio ardens in exsilium profectus fuerat, testimonio eius 

praecipue adflictus, tamen postquam eum inde reuocatum ciues collegam illi in consulatu 

dederunt, et ingenii sui, quod erat acerrimum, et iniuriae, quam grauissimam acceperat, 

obliuisci sibi imperauit, ne si dissidente animo consortionem imperii usurpare uoluisset, 

pertinacem exhibendo inimicum malum consulem ageret. quae quidem mentis ad tranquilliorem 

habitum inclinatio in aspero ac difficili temporum articulo plurimum salutis urbi atque Italiae 

attulit, quia pari uirtutis impetu conisi terribiles Punicas uires contuderunt. 

Valerius Maximus, Facta et dicta memorabilia, 4.2.1-2 (J. Briscoe ed., 1998, pp.239-40, ll.9-

31). 

4. Verum ne alienigenae iustitiae obliti uideamur, Pittacus Mitylenaeus, cuius aut meritis tantum 

ciues debuerunt aut moribus crediderunt ut ei suis suffragiis tyrannidem deferrent, tam diu illud 

imperium sustinuit quam diu bellum de Sigeo cum Atheniensibus gerendum fuit. postquam 

autem pax uictoria parta est, continuo reclamantibus Mitylenaeis deposuit, ne dominus ciuium 

ultra quam rei publicae necessitas exegerat permaneret. atque etiam cum reciperati agri dimidia 

pars consensu omnium offerretur, auertit animum ab eo munere, deforme iudicans uirtutis 

gloriam magnitudine praedae minuere. 

Valerius Maximus, Facta et dicta memorabilia, 6.5.ext.1 (J. Briscoe ed., 1998, p.408, ll.117-

128). 

  



Pars 2, Liber 6, Rubrica 2: De populo (fol.53va-vb): 

Ualerius maximus libro 5. titulo de ingratis. Ligurgo neque vite summe syncritas neque 

constantissimus erga patriam amor neque leges salutariter excogitate auxilio esse potuerunt: quo 

minus infestos ciues experiretur. Sepe enim lapidibus petitus publico furore. priuatus etiam 

oculo: ad vltimum ipsa patria lacedemonum pulsus est. Quid alie facient vrbes vbi etiam illa que 

constantie et moderationis et grauitatis eximiam sibi laudem vendicauit tam ingrata aduersus 

tam benemeritum extitit. 

Neminem Lycurgo aut maiorem aut utiliorem uirum Lacedaemon genuit, utpote cui Apollo 

Pythius oraculum petenti respondisse fertur nescire se utrum illum hominum an deorum numero 

adgregaret. huic tamen neque uitae summa sinceritas neque constantissimus erga patriam amor 

neque leges salutariter excogitatae auxilio esse potuerunt quo minus infestos ciues experiretur: 

saepe enim lapidibus petitus, aliquando foro eiectus, oculo etiam priuatus, ad ultimum ipsa 

patria pulsus est. quid aliae faciant urbes, ubi etiam illa quae constantiae et moderationis et 

grauitatis eximiam sibi laudem uindicat tam ingrata aduersus tam bene meritum exstitit? 

Valerius Maximus, Facta et dicta memorabilia, 5.3.ext.2 (J. Briscoe ed., 1998, p.326, ll.136-

148). 

 

  



Pars 2, Liber 6, Rubrica 5: De tyrannide et tyranno (fol.55vb): 

Ualerius maximus libro 7. titulo Sapienter dicta aut facta. Aristophanes in comedia introduxit 

remissum ab inferis atheniensium tyrannum periclen vaticinentem non oportere in vrbe nutriri 

leonem: sin autem sit aliter obsequi ei conuenire. Monet enim vt precipue nobilitatis et concinnati 

ingenii iuuenes refrenentur. Nimio vero fauore ac profulsa indulgentia pasti quo minus 

potentiam obtineat ne impediantur quod stultum et inutile sit eas obtrectare vires quod ipse 

fouens. 

 Aristophanis quoque altioris est prudentiae praeceptum, qui in comoedia introduxit remissum ab 

 inferis + Atheniensium + Periclen uaticinantem non oportere in urbe nutriri leonem; sin autem 

 sit altus, obsequi ei conuenire: monet enim ut praecipuae nobilitatis et concitati ingenii 

 iuuenes refrenentur, nimio uero fauore ac profusa indulgentia pasti quo minus potentiam 

 obtineant ne impediantur, quod stultum et inutile sit eas obtrectare uires quas ipse foueris. 

Valerius Maximus, Facta et dicta memorabilia, 7.2.ext.7 (J. Briscoe ed., 1998, p.447, ll.185-

193). 

 

  



Pars 2, Liber 6, Rubrica 6: De iure lege et pacto (fol.56rb): 

Ualerius maximus libro 7. titulo sapienter dicta aut facta: Anatharsis leges aranearum telis 

comparabat: nam vt illas infirmiora animalia retinere valentiora transmittere: ita his humiles et 

pauperes constringi: diuites et prepotentes non alligari. 

 Quam porro subtiliter Anarcharsis leges araneorum telis comparabat! nam ut illas infirmiora 

 animalia retinere, ualentiora transmittere, ita his humiles et pauperes constringi, diuites et 

 praepotentes non adligari. 

Valerius Maximus, Facta et dicta memorabilia, 7.2.ext.14 (J. Briscoe ed., 1998, p.450, ll.240-

243). 

 

  



Pars 2, Liber 6, Rubrica 19: De seueritate seu rigore et crudelitate seu seuitia (fol.60rb): 

Ualerius maximus libro 6. titulo de seueritate. Cambises mali cuiusdam iudicis e corpore pellende 

tractam selle intendi in eaque filium eius iudicaturum considere iussit. Ceterum et rex et 

barbarus attroci ac noua pena iudicis ne quis postea corrumpi iudex posset prouidit.1 Libro 9. 

titulo de crudelitate: Seuus fuit enei thauri inuentor: quo inclusi subditis ignibus longo et abdito 

cruciatu mugitus resonantes spiritum edere cogebantur: ne eiulatus eorum humano sono vocis 

expressi phaleridis tyranni misericordiam implorare possent: quam quia calamitosis deesse 

voluit teterminum artis sue opus primus inclusus merito auspicatus est.2 

1. Iam Cambyses inusitatae seueritatis, qui mali cuiusdam iudicis e corpore pellem detractam 

sellae intendi in eaque filium eius iudicaturum considere iussit. ceterum et rex et barbarus atroci 

ac noua poena iudicis ne quis postea corrumpi iudex posset prouidit. 

Valerius Maximus, Facta et dicta memorabilia, 6.3.ext.3 (J. Briscoe ed., 1998, pp.395-6, ll.169-

173). 

2. Saeuus etiam ille aenei tauri inuentor, quo inclusi subditis ignibus longo et abdito cruciatu 

mugitus resonantem spiritum edere cogebantur, ne eiulatus eorum humano sono uocis expressi 

Phalaridis tyranni misericordiam implorare possent. quam quia calamitosis deesse uoluit, 

taeterrimum artis suae opus primus inclusus merito auspicatus est. 

Valerius Maximus, Facta et dicta memorabilia, 9.2.ext.9 (J. Briscoe ed., 1998, p.584, ll.167-

173). 

 

  



Pars 3, Liber 2, Rubrica 3: De prudentia et premeditatione atque deliberatione [n.p. 2ra]: 

Ualerius maximus libro 8. titulo de studio et industria. Roscius nullum vnquam spectanti populo 

gestum nisi quem domi meditatus fuerat ponere ausus est. Quapropter non ludrica ars roscium 

sed roscius ludricam artem commendauit: nec nulli tantum fauorem verum et principum 

familiaritates amplexus est. 

 Ne Roscius quidem subtrahatur, scaenicae industriae notissimum exemplum, qui nullum 

 unquam spectante populo gestum, nisi quem domi meditatus fuerat, ponere ausus est. 

 quapropter non ludrica ars Roscium sed Roscius ludicram artem commendauit, nec uolgi 

 tantum fauorem uerum etiam principum familiaritates amplexus est. 

Valerius Maximus, Facta et dicta memorabilia, 8.7.7 (J. Briscoe ed., 1998, p.520, ll.51-57). 

 

  



Pars 3, Liber 2, Rubrica 4: De consilio [n.p. 3ra-rb]:  

Ualerius maximus libro 7. titulo vafremento dicta aut facta. Hanibal a iulio proconsule nauali prelio 

victus timensque classis amisse penas dari: offensam astutia auertit: nam ex illa infelici pugna 

priusquam cladis nuncius domum perueniret: quendam ex amicis compositum et formatum 

cartaginem misit. Qui postquam ciuitatis eius curiam intrauit: consulit vos inquit hanibal cum 

dux romanorum magnas secum maritimas trahens copias aduenerit an cum eo confligere debeat. 

Acclamauit vniuersus senatus: non esse dubium quin oporteret. Tunc illic conflixit inquit id 

factum damnare quod ipsi fieri debere iudicauerunt.1 Libro 8. titulo sue quemque artis etc. Quintus 

sceuola legum clarissimus et certissimus vates quotienscumque de iure pretorio consulebatur ad 

furium et caselium: quia huic scientie dediti erant consultores reiiciebant. Quo quidem facto 

moderationem suam magis commendabat quam auctoritatem minuebat. Plato conductores sacre 

are modum et formam eius secum sermonem conferre cognatos: ad eucliden geometrem ire iussit 

scientie eius tendens vno professioni.2 

1. Hannibal, a Duilio consule nauali proelio uictus timensque classis amissae poenas dare, 

offensam astutia auertit: nam ex illa infelici pugna prius quam cladis nuntius domum perueniret 

quendam ex amicis compositum et subornatum Carthaginem misit. qui postquam ciuitatis eius 

curiam intrauit, ‘consulit uos’ inquit ‘Hannibal, cum dux Romanorum magnas secum maritimas 

trahens copias aduenerit, an cum eo confligere debeat.’ acclamauit uniuersus senatus non esse 

dubium quin oporteret. tum ille ‘conflixit’ inquit ‘et superatus est.’ ita liberum iis non reliquit id 

factum damnare quod ipsi fieri debuisse iudicauerant.  

Valerius Maximus, Facta et dicta memorabilia, 7.3.ext.7 (J. Briscoe ed., 1998, p.464, ll.223-

234). 

2. Q. Scaeuola, legum clarissimus et certissimus uates, quotienscumque de iure praediatorio 

consulebatur, ad Furium et Cascellium, quia huic scientiae dediti erant, consultores reiciebat. 

quo quidem facto moderationem magis suam commendabat quam auctoritatem minuebat, ab iis 

id negotium aptius explicari posse confitendo qui cotidiano usu eius callebant. sapientissimi 

igitur artis suae professores sunt a quibus et propria studia uerecunde et aliena callide 

aestimantur. Platonis quoque eruditissimum pectus haec cogitatio attigit, qui conductores sacrae 

arae, de modo et forma eius secum sermonem conferre conatos, ad Eucliden geometren ire 

iussit, scientiae eius cedens, immo professioni. 

Valerius Maximus, Facta et dicta memorabilia, 8.12.1-ext.1 (J. Briscoe ed., 1998, p.545, ll.4-

17).  



Pars 3, Liber 2, Rubrica 5: De preeligibilibus [n.p. 3vb]: 

Ualerius maximus libro 6. titulo libere dicta aut facta. Siracusis mulier quedam vltime senectutis 

omnibus dionysii tyranni exitium propter nimiam morum acerbitatem et intolerabilia onera votis 

expetentibus: sola quottidie matutino tempore deos vt incolumis ac sibi superstes esset orabat. 

Quod vbi is cognouit: non debitam sibi admiratus beniuolentiam accerssit eam: et quid ita hoc 

ait: quo merito suo faceret interrogauit. Tum illa: certa est inquit ratio propositi mei: Puellam 

enim cum grauem tyrannum haberemus carere eo cupiebam: quo interfecto aliquanto deterior 

arcem occupauit. eius quoque finiri dominationem magni existimabam: tertium te superioribus 

importuniorem habere cupimus rectorem. Itaque ne si tu fueris assumptus deterior in locum 

tuum succedat caput meum pro tua salute deuoueo. Tam facetam audaciam: punire dionysius 

erubuit. 

senectutis ultimae quaedam Syracusis, omnibus Dionysi tyranni exitium propter nimiam morum 

acerbitatem et intolerabilia onera uotis expetentibus, sola cotidie matutino tempore deos ut 

incolumis ac sibi superstes esset orabat. quod ubi is cognouit, non debitam sibi admiratus 

beniuolentiam, arcessit eam et quid ita hoc aut quo merito suo faceret interrogauit. tum illa 

‘certa est’ inquit ‘ratio propositi mei: puella enim, cum grauem tyrannum haberemus, carere eo 

cupiebam. quo interfecto aliquanto taetrior arcem occupauit. eius quoque finiri dominationem 

magni aestimabam. tertium te superioribus importuniorem habere coepimus rectorem. itaque ne, 

si tu fueris asumptus, deterior in locum tuum succedat, caput meum pro tua salute deuoueo.’ 

tam facetam audaciam Dionysius punire erubuit. 

Valerius Maximus, Facta et dicta memorabilia, 6.2.ext.2 (J. Briscoe ed., 1998, pp.386-7, ll.181-

196). 

  



Pars 3, Liber 2, Rubrica 7: De principii qualitate: et principio considerandis [n.p. 4va]: 

Ualerius maximus libro 9. titulo i. Nullum vitium ibi finitur vbi incipit. 

quorum alterius senis alterius adulescentis sectam secuti longius manus porrexerunt: neque 

enim ullum uitium finitur ibi ubi oritur.  

Valerius Maximus, Facta et dicta memorabilia, 9.1.2 (J. Briscoe ed., 1998, p.568, ll.33-36). 

  



Pars 3, Liber 2, Rubrica 8: De finis consideratione [n.p. 5ra]: 

Ualerius maximus libro 7. titulo sapienter dicta aut facta. Solon neminem dum adhuc viueret beatum 

dici debere arbitrabatur quod ad vltimum vsque fati diem ancipiti fortune subiecti essemus. 

 Solo neminem, dum adhuc uiueret, beatum dici debere arbitrabatur, quod ad ultimum usque fati 

 diem ancipiti fortunae subiecti essemus! 

Valerius Maximus, Facta et dicta memorabilia, 7.2.ext.2 (J. Briscoe ed., 1998, pp.444-5, ll.140-

143). 

  



Pars 3, Liber 2, Rubrica 13: De cautione securitate et periculo [n.p. 6va]: 

Ualerius maximus libro 4. titulo. i. in fine. Si demum tuta est potentia que viribus suis modum 

imponit. 

 optime quidem: ea enim demum tuta est potentia quae uiribus suis modum imponit. 

Valerius Maximus, Facta et dicta memorabilia, 4.1.ext.8 (J. Briscoe ed., 1998, p.238, ll.307-

309). 

  



Pars 3, Liber 3, Rubrica 3: De doctrina et doctoribus seu magistris (fol.66va): 

Ualerius maximus 5. capitulo de pietate. Doctrina proficit vt politiora: non vt meliora fiant ingenia: 

quoniam solida virtus nascitur magis quam fingatur. 

quid ergo doctrina proficit? ut politiora scilicet, non ut meliora fiant ingenia, quoniam quidem 

solida uirtus nascitur magis quam fingitur: quis enim plaustris uagos et siluarum latebris 

corpora sua tegentes in modumque ferarum laniatu pecudum uiuentes sic Dario respondere 

docuit? 

Valerius Maximus, Facta et dicta memorabilia, 5.4.ext.5-6 (J. Briscoe ed., 1998, p.340, ll.163-

168). 

  



Pars 3, Liber 3, Rubrica 4: De admonitione castigatione seu correctione (fol.67va): 

Ualerius maximus libro 2. titulo de disciplina militari. Aspero et abscisso castigationis genere 

militaris disciplina indiget: quia vires armis constant que vbi a recto tenore desiuerint: 

oppressura sunt nisi opprimantur. 

 aspero enim et absciso castigationis genere militaris disciplina indiget, quia uires armis 

 constant; quae ubi a recto tenore desciuerint, oppressura sunt, nisi opprimantur. 

Valerius Maximus, Facta et dicta memorabilia, 2.7.14 (J. Briscoe ed., 1998, p.127, ll.194-197). 

  



Pars 3, Liber 3, Rubrica 5: De increpatione et reprehensione (fol.67vb-68ra): 

Ualerius maximus libro 3. titulo de fiducia sui. Euripides quidem atthenis arrogans visus non est: 

cum postulante populo vt ex tragedia sententiam quandam tolleret progressus in senatum dixit: 

se vt populum doceret non vt ab eo discederet fabulas componere sollemnes.1 Libro 4. titulo de 

verecundia. Athenis quidam vltime senectutis cum spectatum ludos in theatrum venisset cunque 

nemo ex cuilibet sessum reciperet ad lacedemoniorum legatos peruenit: qui homines etate modica 

canos eius in annos assurgendi officio venerati sunt: sedemque ei inter ipsos honoratissimo loco 

dederunt: quod vbi fieri populus aspexit maximo plausu aliene vrbis verecundiam comprobabat. 

Fertur tunc vnum ex lacedemoniis dixisse erga athenienses quid sit rectum sciunt: sed id facere 

negligunt.2 

1. Ne Euripides quidem Athenis adrogans uisus est, cum postulante populo ut ex tragoedia 

quandam sententiam tolleret, progressus in scaenam, dixit se ut eum doceret, non ut ab eo 

disceret, fabulas componere solere. 

Valerius Maximus, Facta et dicta memorabilia, 3.7.ext.1 (J. Briscoe ed., 1998, p.206, ll.183-

187). 

2. Athenis quidam ultimae senectutis, cum spectatum ludos in theatrum uenisset, eumque nemo e 

ciuibus sessum reciperet, ad Lacedemoniorum legatos forte peruenit. qui hominis aetate moti 

canos eius et annos adsurgendi officio uenerati sunt, sedemque ei inter ipsos honoratissimo loco 

dederunt. quod ubi fieri populus aspexit, maximo plausu alienae urbis uerecundiam 

comprobauit. ferunt tunc unum e Lacedemoniis dixisse ‘ergo Athenienses quid sit rectum 

sciunt, sed id facere neglegunt.’ 

Valerius Maximus, Facta et dicta memorabilia, 4.5.ext.2 (J. Briscoe ed., 1998, pp.267-8, ll.77-

86). 

  



Pars 3, Liber 3, Rubrica 7: De disciplina (fol.69rb): 

Ualerius maximus libro 4. titulo de studio et industria. Democritus cum diuitiis censeri posset que 

tante fuerunt vt pater eius xersis exercitui exemplum dare ex facili potuerit: quo magis vacuo 

animo studiis litterarum esset operatus parua admodum summa retenta: patrimonium suum 

patrie donauit. 

At Democritus, cum diuitiis censeri posset, quae tantae fuerunt ut pater eius Xerxis exercitui 

epulum dare ex facili potuerit, quo magis uacuo animo studiis litterarum esset operatus, parua 

admodum summa retenta patrimonium suum patriae donauit. 

Valerius Maximus, Facta et dicta memorabilia, 8.7.ext.4 (J. Briscoe ed., 1998, pp.524-5, ll.131-

135). 

  



Pars 3, Liber 3, Rubrica 8: De etate acceptabili discipline (fol.70ra): 

Ualerius maximus libro 4. titulo de studio et industria. Cato sextum et octogessimum annum agens 

grecis litteris erudiri concupiuit. Quam sero inde estimemus: quod etiam latinas pene iam senex 

didicit.1 Socratem constat etate prouectum fidibus tractandis operam dare cepisse. Satius 

iudicantem eius artis vsum sero quam nunquam percipere.2 

1. Cato sextum et octogesimum annum agens, dum in re publica tuenda iuuenili animo perstat, ab 

inimicis capitali crimine accusatus causam suam egit, neque aut memoriam eius quisquam 

tardiorem aut firmitatem lateris ulla ex parte quassatam aut os haesitatione impeditum 

animaduertit, quia omnia ista in suo statu aequali ac perpetua industria continebat. quin etiam in 

ipso diutissime actae uitae fine disertissimi oratoris Galbae accusationi defensionem suam pro 

Hispania opposuit. idem Graecis litteris erudiri concupiuit – quam sero inde aestimemus quod 

etiam Latinas paene iam senex didicit –, cumque eloquentia magnam gloriam partam haberet, id 

egit ut iuris ciuilis quoque esset peritissimus. 

Valerius Maximus, Facta et dicta memorabilia, 8.7.1 (J. Briscoe ed., 1998, pp.518-19, ll.7-20). 

2. Socraten etiam constat aetate prouectum fidibus tractandis operam dare coepisse, satius 

iudicantem eius artis usum sero quam nunquam percipere. 

Valerius Maximus, Facta et dicta memorabilia, 8.7.ext.8 (J. Briscoe ed., 1998, p.527, ll.180-

182). 

  



Pars 3, Liber 3, Rubrica 9: De studio discipline et continuatione eius (fol.70rb-va): 

Ualerius maximus libro 4. titulo de studio et industria. Catonis mirifica proles cato ita doctrine 

cupiditate flagrauit vt nec in curia quidem dum senatus cogitur temperaret sibi quominus grecos 

libros lectitaret. Qua quidem industria ostendit aliis tempora deesse: alios superesse temporibus.1 

Solon versibus significauit se quottidie aliquid addiscentem senescere: et suppremo vite die 

confirmauit quod assistentibus amicis quandam de re sermonem inter se conferentibus fatis iam 

pressum caput erexit. interrogatusque quapropter id fecisset: Respondit vt cum istud quicquid 

est de quo disputatis percepero moriar.2 

1. Cuius mirifica proles, proprior aetati nostrae Cato, ita doctrinae cupiditate flagrauit ut ne in 

curia quidem, dum senatus cogitur, temperaret sibi quo minus Graecos libros lectitaret. qua 

quidem industria ostendit aliis tempora deesse, alios superesse temporibus. 

Valerius Maximus, Facta et dicta memorabilia, 8.7.2 (J. Briscoe ed., 1998, p.519, ll.21-25). 

2. Nam Solon quanta industria flagrauerit et uersibus complexus est, quibus significat se cotidie 

aliquid addiscentem senescere, et supremo uitae die confirmauit, quod, adsistentibus amicis et 

quadam de re sermonem inter se conferentibus, fatis iam pressum caput erexit, interrogatusque 

quapropter id fecisset, respondit ‘ut cum istud, quicquid est, de quo disputatis percepero, 

moriar.’ 

Valerius Maximus, Facta et dicta memorabilia, 8.7.ext.14 (J. Briscoe ed., 1998, pp.529-30, 

ll.227-234). 

  



Pars 3, Liber 4, Rubrica 8: De labore oportuno et torpore seu mollitie (fol.74ra): 

Ualerius maximus libro 2. titulo de institutis antiquis. Marsilia ciuitas omnibus qui per aliquam 

religionis simulationem alimenta inertie querunt clausas portas habet: mendacem et fucosam 

superstitionem summouendam esse existimans.1 Libro 7. titulo sapienter dicta aut facta. Apius: 

claudius crebro solitus erat dicere: negocium populo romano melius quam ocium committi. Non 

quod ignoraret quam iocundus tranquillitatis status esset: sed quod animaduerteret prepotentia 

imperia agitatione rerum ad virtutem capescendam excitari. nimia quiete in desidia dissolui.2 

1. omnibus autem qui per aliquam religionis simulationem alimenta inertiae quaerunt clausas 

portas habet, et mendacem et fucosam superstitionem submouendam esse existimans.  

Valerius Maximus, Facta et dicta memorabilia, 2.6.7 (J. Briscoe ed., 1998, p.111, ll.513-516). 

2. Ap. Claudium crebro solitum dicere accepimus negotium populo Romano melius quam otium 

committi, non quod ignoraret quam iucundus tranquillitatis status esset, sed quod 

animaduerteret praepotentia imperia agitatione rerum ad uirtutem capessendam excitari, nimia 

quiete in desidiam resolui. 

Valerius Maximus, Facta et dicta memorabilia, 7.2.1 (J. Briscoe ed., 1998, p.438, ll.5-10). 

  



Pars 3, Liber 5, Rubrica 13: De aspera vel rigida et de verbis malignis ac conuiciis (fol.78rb): 

Ualerius maximus libro 8. titulo infames rei etc. Quintus flauius a c. valerio edili apud populum 

reus actus cum quatuordecim tribuum suffragiis damnatus esset: proclamauit se innocentem 

opprimi. Cui valerius respondit: nihil sua interesse nocens ne an noxius periret dum modo 

periret. Qua violentia dicti reliquas tribus aduersario donauit. Abiecerat inimicum: eundem dum 

pro certo pessundatum credidit erexit: victoriamque: in ipsa victoria perdidit. 

Q. Flauius a C. Valerio aedile apud populum reus actus, cum quattuordecim tribuum suffragiis 

damnatus esset, proclamauit se innocentem opprimi. cui Valerius aeque clara uoce respondit 

nihil sua interesse nocensne an innoxius periret, dummodo periret. qua uiolentia dicti reliquas 

tribus aduersario donauit. abiecerat inimicum, eundem, dum pro certo pessum datum credidit, 

erexit, uictoriamque in ipsa uictoria perdidit. 

Valerius Maximus, Facta et dicta memorabilia, 8.1.absol.7 (J. Briscoe ed., 1998, p.499, ll.73-

80). 

  



Pars 3, Liber 6, Rubrica 2: De potentia et effectu eloquentie (fol.79vb-80ra): 

Ualerius maximus libro 6. titulo 9. Polemo adolescens perdite luxurie athenis neque illecebris eius 

tantummodo: sed etiam ipsa infamia gaudens cum conuiuio non post occasum solis: sed post 

ortum surrexisset domumque rediens xenocratis philosophi patendeque ianuam vidisset vino 

grazis ingentis delibutus sertis capite redimitus perlucida veste amictus refertam turba doctorum 

hominum scholam eius intrauit: atque consedit: vt clarissimum eloquium et prudentissima 

precepta temulentie lasciuiis eluderet. Orta deinde vt pareant omnium indignatione xenocrates 

vultum in eodem habitu continuit. Omissaque re quam diserebat: de modestia ac temperantia 

loqui cepit. Cuius grauitatem sermonis respicere coactus polemo primo coronam capitis 

detractam proiecit. Paulo post brachium intra palium reduxit. Procedente tempore oris 

conuiuialis hylaritatem deposuit: ad vltimum totam luxuriam exuit. Uniusque orationis 

saluberrima medicina sanatus ex infami gennone: maximus philosophus euasit. Peregrinatus 

huius animus in nequitia non habitauit.1 Libro 8. titulo 9. Pisistratus tantum dicendo valuisse 

traditus est vt ei athenienses regium imperium orationem capti permitterent: cum presenti est 

contraria parte amantissimus patrie solon miteretur. scilicet et alterius. salubriores erant 

conciones. alterius disertiores. Quo euenit vt alioquin prudentissima ciuitas libertati seruitutem 

preferret.2 Hegesias cirenaicus philosophus sic mala vite representabat: vt eo eum miseranda 

imagine audientium pectoribus inserta multis voluntarie mortis oppetende cupiditatem 

ingeneraret. Ideoque a rege ptolomeo vlterius hac de re disserere prohibitus est.3 

1. perditae luxuriae Athenis adulescens Polemo, neque inlecebris eius tantummodo sed etiam ipsa 

infamia gaudens, cum e conuiuio non post occasum solis sed post ortum surrexisset domumque 

rediens Xenocratis philosophi patentem ianuam uidisset, uino grauis, unguentis delibutus, sertis 

capite redimito, perlucida ueste amictus, refertam turba doctorum hominum scholam eius 

intrauit. nec contentus tam deformi introitu, consedit etiam, ut clarissimum eloquium et 

prudentissima praecepta temulentiae lasciuiis eleuaret. orta deinde, ut par erat, omnium 

indignatione, Xenocrates uoltum in eodem habitu continuit, omissaque re quam disserebat, de 

modestia ac temperantia loqui coepit. cuius grauitate sermonis respicere coactus, Polemo 

primum coronam capite detractam proiecit, paulo post bracchium intra pallium reduxit, 

procedente tempore oris conuiuialis hilaritatem deposuit, ad ultimum totam luxuriam exuit, 

uniusque orationis saluberrima medicina sanatus ex infami ganeone maximus philosophus 

euasit. peregrinatus est huius animus in nequitia, non habitauit. 

Valerius Maximus, Facta et dicta memorabilia, 6.9.ext.1 (J. Briscoe ed., 1998, pp.429-30, 

ll.153-173). 

2. Pisistratus dicendo tantum ualuisse traditus est ut ei Athenienses regium imperium oratione 

capti permitterent, cum praesertim e contraria parte amantissimus patriae Solon niteretur. sed 

alterius salubriores erant contiones alterius disertiores. quo euenit ut alioqui prudentissima 

ciuitas libertati seruitutem praeferret. 

Valerius Maximus, Facta et dicta memorabilia, 8.9.ext.1 (J. Briscoe ed., 1998, pp.534-5, ll.34-

39). 



3. Quantum eloquentia ualuisse Hegesian Cyrenaicum philosophum arbitramur? qui sic mala uitae 

repraesentabat ut eorum miseranda imagine audientium pectoribus inserta multis uoluntariae 

mortis oppetendae cupiditatem ingeneraret: ideoque a rege Ptolomaeo ulterius hac de re 

disserere prohibitus est. 

Valerius Maximus, Facta et dicta memorabilia, 8.9.ext.3 (J. Briscoe ed., 1998, p.536, ll.59-64). 

 

  



Pars 3, Liber 6, Rubrica 11: De verborum prolatione rethorica (fol.82va): 

Ualerius maximus libro 8. titulo 19. Eloquentie ornamenta in pronunciatione acta et conueniente 

motu corporis consistunt. 

Eloquentiae autem ornamenta in pronunciatione apta et conuenienti motu corporis consistunt. 

Valerius Maximus, Facta et dicta memorabilia, 8.10.praef. (J. Briscoe ed., 1998, p.536, ll.1-2). 

  



Pars 3, Liber 6, Rubrica 18: De electis inuentionibus rethoricis que sunt apta conuicia et dicuntur esse 

lesoria (fol.83va-vb):  

Ualerius maximus libro 3. titulo de fidutia sui. Euripides alcestidi tragico poete respondit probabile: 

apud quem cum quereretur quod eo triduo non vltra tres versus maximo impenso labore 

reducere potuisset: atque ipse centum perfacile scripsisse gloriaretur. sed hoc inquit interest 

quod tui in triduum tantummodo: mei vero in omne tempus sufficientis.1 Libro 4. titulo de 

abstinentia: Dyogenes syracusis cum olera ei lauanti aristipus dixisset: Si dionysium adulari velles 

ista non esses. Immo inquit si tu ista esse velles non adulares dionysium.2 Libro 6. titulo libere dicta 

aut facta: Elius mantia formianus libertini filius vltime senectutis lutium libionem apud censores 

accusabat. In quo certamine cum pompeius magnus humilitatem ei etatemque exprobans ab 

inferis illum ad accusandum remissum dixisset: non mentiris inquit pompei: venio enim ab 

inferis. Sed dum illuc morarer vidi cruentem. cn. domicium acnobardum deflentem quod summo 

genere natus integerrime vite amantissimus patrie in ipso iuuentutis flore tuo iussu esset occisus. 

Uidi pari claritate conspicuum brutum ferro laceratum querentem id sibi prius perfidia et deinde 

etiam crudelitate tua accidisse. vidi cn. carbonem accerrimum pueritie tue bonorumque patris tui 

defensorem in tertio consulatu cathenis quas tu ei iniici iusseras inuentum obtestantem te 

aduersus omne phas et nephas cum in summo esset imperio a te equite romano trucidatum: 

Omnesque vna voce indignantes quod indempnati sub adolescentulo carnifice occidissent. 

Obducta iam vetustis cicatricibus bellorum ciuium vastissima vulnera municipali homini 

seruitutem paternam redolenti effrenate temeritatis intolerabilis spiritus impune reuocare licuit. 

Itaque eo tempore et fortissimum erat gneo pompeio maledicere et tutissimum.3 

1. Ne Euripides quidem Athenis adrogans uisus est, cum postulante populo ut ex tragoedia 

quandam sententiam tolleret, progressus in scaenam, dixit se ut eum doceret, non ut ab eo 

disceret, fabulas componere solere. laudanda profecto fiducia est quae aestimationem sui certo 

pondere examinat, tantum sibi adrogans quantum a contemptu et insolentia distare satis est. 

itaque etiam quod Alcestidi tragico poetae respondit probabile. apud quem cum quereretur quod 

eo triduo non ultra tres uersus maximo impenso labore deducere potuisset, atque is se centum 

perfacile scripsisse gloriaretur, ‘sed hoc’ inquit ‘interest, quod tui in triduum tantum modo, mei 

uero in omne tempus sufficient:’ alterius enim fecundi cursus scripta intra primas memoriae 

metas corruerunt, alterius cunctante stilo elucubratum opus per omne aeui tempus plenis gloriae 

uelis feretur. 

Valerius Maximus, Facta et dicta memorabilia, 3.7.ext.1 (J. Briscoe ed., 1998, p.206, ll.183-

199). 

2. Idem Syracusis, cum holera ei lauanti Aristippus dixisset ‘si Dionysium adulari uelles, ista non 

esses’, ‘immo’ inquit, ‘si tu ista esse uelles, non adularere Dionysium.’ 

Valerius Maximus, Facta et dicta memorabilia, 4.3.ext.4 (J. Briscoe ed., 1998, p.255, ll.252-

255). 

3. Heluius Mancia Formianus, libertini filius ultimae senectutis, L. Libonem apud censores 

accusabat. in quo certamine cum Pompeius Magnus humilitatem ei aetatemque exprobrans ab 

inferis illum ad accusandum remissum dixisset, ‘non mentiris’ inquit, ‘Pompei: uenio enim ab 



inferis, in L. Libonem accusator uenio. sed dum illic moror, uidi cruentum Cn. Domitium 

Ahenobarbum deflentem, quod summo genere natus, integerrimae uitae, amantissimus patriae, 

in ipso iuuentae flore tuo iussu esset occisus. uidi pari claritate conspicuum M. Brutum ferro 

laceratum, querentem id sibi prius perfidia deinde etiam crudelitate tua accidisse. uidi Cn. 

Carbonem, acerrimum pueritiae tuae bonorumque patris tui defensorem, in tertio consulatu 

catenis, quas tu ei inici iusseras, uinctum, obtestantem se aduersus omne fas ac nefas, cum in 

summo esset imperio, a te equite Romano trucidatum. uidi eodem habitu et quiritatu praetorium 

uirum Perpernam saeuitiam tuam exsecrantem, omnesque eos una uoce indignantes, quod 

indemnati sub te adulescentulo carnifice occidissent.’ obducta iam uetustis cicatricibus 

bellorum ciuilium uastissima uolnera municipali homini, seruitutem paternam redolenti, 

effrenatae temeritatis, intolerabilis spiritus, impune reuocare licuit. itaque eodem tempore et 

fortissimum erat Cn. Pompeio maledicere et tutissimum. 

Valerius Maximus, Facta et dicta memorabilia, 6.2.8 (J. Briscoe ed., 1998, pp.382-3, ll.105-

130). 

  



Pars 3, Liber 6, Rubrica 1: De scomatibus id est callidus dictis conuiciis que vulgo in italia dicuntur 

moti (fol.83vb): 

Ualerius maximus libro 3. titulo de fiducia sui. Spartanus quidem referente quodam sagittis 

persarum solem obscurari solere: bene narras inquit: in vmbra enim preliabimur.1 Libro 9. titulo 

de similitudine forme. In cicilia proconsuli admodum similis quidam fuit: qui proconsule dicente 

mirari se quapropter sui tam similis esset cum pater suus in eam prouinciam nunquam 

accessisset. At meus inquit romam accessit Ioco namquam lacessitam matris sue pudiciciam 

inuicem suspitionem matrem eius reiecta vltus est.2 

1. Nobiliter etiam uterque Spartanus, et qui increpitus a quodam, quod in aciem claudus 

descenderet, pugnare non sibi fugere propositum esse respondit, et qui, referente quodam 

sagittis Persarum solem obscurari solere, ‘bene narras’ inquit: ‘in umbra enim proeliabimur.’ 

Valerius Maximus, Facta et dicta memorabilia, 3.7.ext.8 (J. Briscoe ed., 1998, p.210, ll.260-

265). 

2. Ille uero, quem in Sicilia + praetoris + admodum similem fuisse constat, petulantis animi: pro 

consule enim dicente mirari se quapropter sui tam similis esset, cum pater suus in eam 

prouinciam nunquam accessisset, ‘at meus’ inquit ‘Romam accessit’: ioco namque lacessitam 

matris suae pudicitiam inuicem suspicione in matrem eius regesta audacius quam uirgis et 

securibus subiecto conueniebat ultus est. 

Valerius Maximus, Facta et dicta memorabilia, 9.14.ext.3 (J. Briscoe ed., 1998, p.633, ll.57-

64). 

  



Pars 3, Liber 6, Rubrica 20: De facetis dictis exclusiuis verecundie imminentis (fol.84rb): 

Ualerius maximus titulo de fiducia sui. Spartanus quidam increpitus a quodam quod in aciem 

claudus descenderet: pugnare non sibi fugere propositum esse respondit.1 Libro 6. titulo grauiter 

dicta aut facta. Spartanus quidam nobilitate et sanctitate prestans in petitione magistratus victus: 

maxime sibi letitie esse preiudicauit quod aliquos patria sua se meliores haberet. Quo sermone 

repulsam honori adequauit.2 

1. Nobiliter etiam uterque Spartanus, et qui increpitus a quodam, quod in aciem claudus 

descenderet, pugnare non sibi fugere propositum esse respondit, et qui, referente quodam 

sagittis Persarum solem obscurari solere, ‘bene narras’ inquit: ‘in umbra enim proeliabimur.’ 

Valerius Maximus, Facta et dicta memorabilia, 3.7.ext.8 (J. Briscoe ed., 1998, p.210, ll.260-

265). 

2. Nec parum graue Spartani cuiusdam dictum, siquidem nobilitate et sanctitate praestans, sed in 

petitione magistratus uictus, maximae sibi laetitiae esse praedicauit quod aliquos patria sua se 

meliores haberet. quo sermone repulsam honori adaequauit. 

Valerius Maximus, Facta et dicta memorabilia, 6.4.ext.5 (J. Briscoe ed., 1998, p.402, ll.124-

130). 

  



Pars 3, Liber 6, Rubrica 21: De iocali seu faceta excusatione (fol.84va): 

Ualerius maximus libro 5. titulo de humanitate aut clementia. Pirrus rex audierat quosdam in 

conuiuio tarentinorum parum honoratum de se sermonem habitum: accersitos qui ei 

interfuerant percunctabatur an ea que ad aures ipsius peruenerant dixissent. Tum ex his vnus: 

nisi inquit nobis vinum defecisset: ista que tibi relata sunt pre his que de te locuturi eramus lusus 

ac iocus fuissent. Tam vrbana crapule excusatio tamque simplex veritatis confessio: iram regis 

conuertit in risum. Qua quidem clementia et moderatione assecutus est vt et sobrii sibi tarentini 

gratias agerent et ebrii bene precarentur.1 Titulo de gratis. Gaii marii non solum precipuus sed 

etiam prepotens grate mentis fuit impetus: duas enim camentium cohortes mirabili virtute vim 

cymrorum substinentes in ipsa accie aduersus conditionem federis ciuitatem donauit. Quod 

quidem factum et vere et egregie excusauit: dicendo inter armorum strepitum verba se iuris 

ciuilis exaudire non potuisse: et sane id tempus tunc erat quo magis defendere quam audire leges 

oportebat.2 

1. Aeque mitis animus Pyrrhi regis. audierat + quosdam + in conuiuio Tarentinorum parum 

honoratum de se sermonem habitum: accersitos qui ei interfuerunt percontabatur an ea quae ad 

aures ipsius peruenerant dixissent. tum ex his unus ‘nisi’ inquit ‘vinum nos defecisset, ista quae 

tibi relata sunt, prae iis quae de te locuturi eramus, lusus ac iocus fuissent.’ tam urbana crapulae 

excusatio tamque simplex ueritatis confessio iram regis conuertit in risum. qua quidem 

clementia et moderatione adsecutus est ut et sobrii sibi Tarentini gratias agerent et ebrii bene 

precarentur. 

Valerius Maximus, Facta et dicta memorabilia, 5.1.ext.3 (J. Briscoe ed., 1998, p.305, ll.248-

258). 

2. Nam C. quidem Mari non solum praecipuus sed etiam praepotens gratae mentis fuit impetus: 

duas enim Camertium cohortes, mira uirtute uim Cimbrorum sustinentes, in ipsa acie aduersus 

condicionem foederis ciuitate donauit. quod quidem factum et uere et egregie excusauit dicendo 

inter armorum strepitum uerba se iuris ciuilis exaudire non potuisse. et sane id tempus tunc erat 

quo magis defendere quam audire leges oportebat. 

Valerius Maximus, Facta et dicta memorabilia, 5.2.8 (J. Briscoe ed., 1998, pp.313-14, ll.86-

94). 

  



Pars 4, Liber 1, Rubrica 1: De temperantia et modestia modo atque nimietate (fol.85vb): 

Ualerius maximus libro 4. titulo de moderatione. Theopompus rex spartanorum cum primus 

instituisset vt ephori lacedemonie crearentur: ita futuri regie potestati oppositi quemadmodum 

rome consulari imperio tribuni plebis sunt obiecti: atque illi vxor dixisset id egisse illum vt filiis 

minorem potestatem relinqueret relinquam inquit: sed diuturniorem. optime quidem: ea enim 

demum tuta est potentia que viribus suis modum imponit. Igitur theopompus regum legitimis 

vinculis constringendo quo longius a licentia retraxit hoc ad beniuolentiam ciuium propius 

admouit.1 Nihil est tam preclarum: aut tam magnificum: quod non moderatione temperari 

desideret.2 

1. Atque ut Theopompo quoque Spartanorum regi moderationis testimonium reddamus, cum 

primus instituisset ut ephori Lacedaemone crearentur, ita regiae potestati oppositi 

quemadmodum Romae consulari imperio tribuni plebis sint obiecti, atque illi cum uxor dixisset 

id egisse illum ut filiis minorem potestatem relinqueret, ‘relinquam’ inquit, ‘sed diuturniorem.’ 

optime quidem: ea enim demum tuta est potentia quae uiribus suis modum imponit. igitur 

Theopompus regnum legitimis uinculis constringendo, quo longius a licentia retraxit, hoc ad 

beniuolentiam ciuium propius admouit. 

Valerius Maximus, Facta et dicta memorabilia, 4.1.ext.8 (J. Briscoe ed., 1998, p.238, ll.301-

312). 

2. et sane nihil est tam praeclarum aut tam magnificum quod non moderatione temperari desideret.  

Valerius Maximus, Facta et dicta memorabilia, 4.1.ext.9. (J. Briscoe ed., 1998, p.239, ll.318-

319). 

  



Pars 4, Liber 2, Rubrica 2: De paupertatis proficuo et molestia ac illaudatione diuitiarum (fol.90vb): 

Ualerius maximus libro 4. titulo de studio et industria: Democritus cum diuitiis censeri posset: que 

tante fuerunt vt pater eius xerxis exercitui epulum dare ex facili potuerit: quo magis vacuo animo 

studiis litterarum esset occupatus parua admodum summa retenta patrimonium suum patrie 

donauit. 

Democritus, cum diuitiis censeri posset, quae tantae fuerunt ut pater eius Xerxi et exercitui 

epulum daret, quo magis uacuo animo studeret, parua summa retenta patrimonium suum patriae 

donauit, et ipse Athenas secessit. 

Valerius Maximus, Facta et dicta memorabilia, 8.7.ext.4 (J. Briscoe ed., 1998, p.764, ll.50-54). 

  



Pars 4, Liber 3, Rubrica 2: De imperio et potestate et dominatione priuatorum (fol.97ra): 

Ualerius maximus libro 5. titulo i. in finem. Ea demum tuta est potentia que viribus suis modum 

imponit. 

optime quidem: ea enim demum tuta est potentia quae uiribus suis modum imponit. 

Valerius Maximus, Facta et dicta memorabilia, 4.1.ext.8 (J. Briscoe ed., 1998, p.238, ll.308- 

309). 

  



Pars 4, Liber 3, Rubrica 5: De presumptuositate seu fiducia sui falsa (fol.98rb): 

Ualerius maximus libro 4. titulo de fiducia sua. Laudata profecto fiducia est que estimationem sui 

certo pondere examinat: tantum sibi arrogans quantum a contemptu et insolentia distari satis 

est. 

laudanda profecto fiducia est quae aestimationem sui certo pondere examinat, tantum sibi 

adrogans quantum a contemptu et insolentia distare satis est. 

Valerius Maximus, Facta et dicta memorabilia, 3.7.ext.1 (J. Briscoe ed., 1998, p.206, ll.187-

190). 

  



Pars 4, Liber 3, Rubrica 11: De nobilitate et ignobilitate (fol.100rb-va): 

Ualerius maximus libro 3. titulo de his humili loco natis clari euaserunt. Tullii hostilii incunabula 

agreste tugurium cepit. Eiusdem adolescentia in pecore pascendo fuit occupata. Ualidior etas 

imperium romanum rexit. Cum duplicauit senectus excellentissimis ornamentis decorata in 

altissimo maiestatis fastigio fulsit.1 Uarro miro gradu ad consulatum macelaria patris 

tabernacula conscendit.2 Socrates non solum hominum consensu verumetiam appolinis oraculo 

sapientissimus iudicatus phanarete matre obstetrice et sophonisco patre marmorario genitus ad 

clarissimum glorie lumen excessit.3 Euripides quam matrem: aut quem patrem demosthenes 

habuerit: ipsorum quoque seculo ignotum fuit. Alterius autem matrem cultelos vendidisse 

omnium pene doctorum littere loquuntur. Sed quid aut illius tragica: aut his oratoria vi clarius.4 

1. Incunabula Tulli Hostili agreste tugurium cepit; eiusdem adulescentia in pecore pascendo fuit 

occupata; ualidior aetas imperium Romanum rexit et duplicauit; senectus excellentissimis <...> 

decorata in altissimo maiestatis fatigio fulsit. 

Valerius Maximus, Facta et dicta memorabilia, 3.4.1 (J. Briscoe ed., 1998, p.187, ll.1-5). 

2. Miro gradu Varro quoque ad consulatum macellaria patris taberna conscendit. 

Valerius Maximus, Facta et dicta memorabilia, 3.4.4 (J. Briscoe ed., 1998, p.188, ll.27-28). 

3. Sed ut Romanis externa iungamus, Socrates, non solum hominum consensu uerum etiam 

Apollinis oraculo sapientissimus iudicatus, Phaenarete matre obstertrice et Sophronisco patre 

marmorario genitus ad clarissimum gloriae lumen excessit. 

Valerius Maximus, Facta et dicta memorabilia, 3.4.ext.1 (J. Briscoe ed., 1998, p.190, ll.55-59). 

4. Quem patrem Euripides aut quam matrem Demosthenes habuerit ipsorum quoque saeculo 

ignotum fuit. alterius autem matrem holera, alterius patrem cultellos uenditasse omnium paene 

doctorum litterae loquuntur. sed quid aut illius tragica aut huius oratoria ui clarius? 

Valerius Maximus, Facta et dicta memorabilia, 3.4.ext.2 (J. Briscoe ed., 1998, p.191, ll.69-74). 

  



Pars 4, Liber 3, Rubrica 13: De laude et commendatione (fol.101rb): 

Ualerius maximus libro 4. titulo de paupertate capitulo 4. Non est necessaria solide laudi cupidinis 

anxia diuitiarum comparatio. 

potest pauperes consolari Atilius, sed multo magis docere locupletes quam non sit necessaria 

solidae laudis cupidini anxia diuitiarum comparatio. 

Valerius Maximus, Facta et dicta memorabilia, 4.4.5 (J. Briscoe ed., 1998, p.259, ll.61-64). 

  



Pars 4, Liber 3, Rubrica 15: De gloria dignitate ambitione honore et vituperio (fol.102vb): 

Ualerius maximus libro 2. titulo i. Arriopagus athenis bonos ciues corona decorandi primo 

consuetudinem introduxit: duobus olee connexis ramulis clarum periculis cingendo caput: 

probabile fuit institutum: nam virtutis vberrimum alimentum est honos.1 Libro 7. titulo sapientum 

dicta aut facta. Socrates expedita et compendiaria via eos ad gloriam peruenire dicebat: qui id 

agerent vt quales videri vellent tales etiam essent.2 Libro 8. titulo quantum momentum sit etc. 15. 

capitulo. Nulla est tanta humilitas que dulcedine glorie non tangatur.3 

1. Eadem bonos ciues corona decorandi primo consuetudinem introduxit, duobus oleae conexis 

ramulis clarum Periclis cingendo caput, probabile institutum, si rem siue personam intueri uelis: 

nam et uirtutis uberrimum alimentum est honos et Pericles dignus a quo talis muneris dandi 

potestatis potissimum initium caperetur. 

Valerius Maximus, Facta et dicta memorabilia, 2.6.5 (J. Briscoe ed., 1998, p.110, ll.488-494). 

2. Idem expedita et compendiaria uia eos ad gloriam peruenire dicebat qui id agerent ut quales 

uideri uellent, tales etiam essent. 

Valerius Maximus, Facta et dicta memorabilia, 7.2.ext.1 (J. Briscoe ed., 1998, p.443, ll.117-

119). 

3. nulla est ergo tanta humilitas quae dulcedine gloriae non tangatur. 

Valerius Maximus, Facta et dicta memorabilia, 8.14.5 (J. Briscoe ed., 1998, p.554, ll.47-48). 

  



Pars 4, Liber 3, Rubrica 16: De reuerentia et honorificatione (fol.103va): 

Ualerius maximus libro 2. titulo de institutis antiquis. Senatui iuuentus ita cumulatum et 

circumspectum honorem reddebat tanquam maiores natu adolescentium communes patres 

essent. Quo circa iuuenes ea die qua consilium celebrabat senatus conueniebant: vt aliquem ex 

patribus conscriptis: aut propinquum: aut paternum amicum ad curiam reducerent: affixique 

valuis expectabant donec reducendi etiam officio fungerentur. Qua quidem voluntaria statione et 

corpora et animos ad publica officia impigre substinenda roborabant: breuique processu 

morarum in luce virtutum suarum verecunda laboris meditatione ipsi doctores erant. 

Senectuti iuuenta ita cumulatum et circumspectum honorem reddebat, tamquam maiores natu 

adulescentium communes patres essent. quocirca iuuenes senatus die utique aliquem ex patribus 

conscriptis aut propinquum aut paternum amicum ad curiam deducebant, adfixique ualuis 

exspectabant donec reducendi etiam officio fungerentur. qua quidem uoluntaria statione et 

corpora et animos ad publica officia impigre sustinenda roborabant, breuique processurarum in 

lucem uirtutum suarum uerecunda laboris meditatione ipsi doctores erant. 

Valerius Maximus, Facta et dicta memorabilia, 2.1.9 (J. Briscoe ed., 1998, p.89, ll.68-78). 

  



Pars 4, Liber 3, Rubrica 17: De obsequio et resistentia (fol.103va-vb): 

Ualerius maximus libro 7. titulo sapienter dicta aut facta. Aristoteles calistenem auditorem suum ad 

alexandrum mittens monuit cum eo: aut nunquam: aut quam iocundissime loqueretur quo 

scilicet apud regias aures vel silentior tutior: vel sermone esset acceptior. At illis dum 

alexandrum macedone gaudente in persica salutatione obiurgat et ad macedonicos mores 

inuitum reuocare beniuole perseuerabat spiritu carere iussus: seram neglecti salubris consilii 

penitentiam egit. 

Aristoteles autem, Callisthenen auditorem suum ad Alexandrum dimittens, monuit cum eo aut 

quam rarissime aut quam iucundissime loqueretur, quo scilicet apud regias aures uel silentio 

tutior uel sermone esset acceptior. at ille, dum Alexandrum Persica Macedonem salutatione 

gaudentem obiurgat et ad Macedonicos mores inuitum reuocare beniuole perseuerat, spiritu 

carere iussus seram neglecti salubris consilii paenitentiam egit. 

Valerius Maximus, Facta et dicta memorabilia, 7.2.ext.11 (J. Briscoe ed., 1998, p.449, ll.213-

221). 

  



Pars 4, Liber 4, Rubrica 5: De gaudio petulantia et letitia (fol.105va): 

Ualerius maximus libro 4. titulo 2. Sicut placidum mare ex asperso: celumque ex nubilo serenum 

hylari aspectu sentitur: sic bellum pace mutatum plurimum gaudii affert. 

Quae quoniam multis et claris auctoribus inlustrata est, transgrediamur ad egregium humani 

animi ab odio ad gratiam deflexum, equidem eum laeto stilo persequamur: nam si placidum 

mare ex aspero caelumque ex nubilo serenum hilari aspectu sentitur, si bellum pace mutatum 

plurimum gaudii adfert, offensarum etiam acerbitas deposita candida relatione celebranda est. 

Valerius Maximus, Facta et dicta memorabilia, 4.2.praef. (J. Briscoe ed., 1998, p.239, ll.1-8). 

  



Pars 4, Liber 4, Rubrica 7: De gaudio petulantia et letitia (fol.105vb-106ra): 

Ualerius maximus libro i. de neglecta religione. Dionysius genitus siracusis detractationi olypio 

magis ponderis aureo amitulo quo eum tyrannus hirte manubiis carthaginensium ornauerat: 

iniectoque laneo palio dixit: estate graue esse aureum amitolum. hyeme frigidum: laneum autem 

ad vtrunque anni tempus aptius. Idem dionysius vitas aureas et pateras et coronas que 

simulacrorum porrectis manibus sustinebantur tollebat et eas se accipere non auferre dicebat: 

per quem stultum esse argumentando a quibuscunque bona precamur: ab his porrigentibus nolle 

sumere.1 Libro 3. titulo de fiducia sui: Spartanus quidam referente quodam sagittis persarum 

solem obscurari solere: bene narras inquit. in vmbra enim preliabimur.2 

1. detracto etiam Ioui Olympio magni ponderis aureo amiculo, quo eum tyrannus Gelo e manubiis 

Carthaginiensium ornauerat, iniectoque ei laneo pallio dixit aestate graue esse aureum 

amiculum, hieme frigidum, laneum autem ad utrumque tempus anni aptius. idem Epidauri 

Aesculapio barbam auream demi iussit, quod adfirmaret non conuenire patrem Apollinem 

imberbem, ipsum barbatum conspici. idem mensas argenteas atque aureas e fanis sustulit, 

quodque in his more Graeciae scriptum erat bonorum deorum eas esse, uti se bonitate eorum 

praedicauit. idem Victorias aureas et pateras et coronas, quae simulacrorum porrectis manibus 

sustinebantur, tollebat, et eas se accipere non auferre dicebat, perquam stultum esse 

argumentando, a quibus bona precamur, ab his porrigentibus nolle sumere. 

Valerius Maximus, Facta et dicta memorabilia, 1.1.ext.3 (J. Briscoe ed., 1998, pp.22-3, ll.84-

99). 

2. Nobiliter etiam uterque Spartanus, et qui increpitus a quodam, quod in aciem claudus 

descenderet, pugnare non sibi fugere propositum esse respondit, et qui, referente quodam 

sagittis Persarum solem obscurari solere, ‘bene narras’ inquit: ‘in umbra enim proeliabimur.’ 

Valerius Maximus, Facta et dicta memorabilia, 3.7.ext.8 (J. Briscoe ed., 1998, p.210, ll.260-

265). 

  



Pars 4, Liber 4, Rubrica 9: De ludo et requie seu ocio laudabili (fol.106rb-va): 

Ualerius maximus libro 8. titulo de ocio. Scipio et lebius clarissimi per vere amicitie tum amoris 

vinculo tum etiam omnium virtutum inter se iunctum societate vt actuose vite iter equali gradu 

exequebantur: ita animi quoque remissioni communiter acquiescebant. Constat namque eos 

caiete et laurenti vagos litoribus conculas et calculos lectitasse. Idque se p. crassus ex socero suo 

sceuola qui gener lebii fuit audisse sepenumero predicauit. Sceuola optime pila lusisse traditur: 

quia videlicet ad hoc diuerticulum animum suum forensibus ministeriis fatigatum transferre 

solebat. Alueo quoque et calculis interdum vacasse dicitur cum bene ac diu iura ciuium 

cerimoniasque deorum ordinasset. Socrates cui nulla pars sapientie obscurata fuit interposita 

arundine cruribus suis cum paruulis filiolis ludens ab alciade risus est. 

Par uerae amicitae clarissimum Scipio et Laelius, cum amoris uinculo tum etiam omnium 

uirtutum inter se iunctum societate, ut actuosae uitae iter aequali gradu exsequebantur, ita animi 

quoque remissioni communiter adquiescebant: constat namque eos Caietae et Laurenti uagos 

litoribus conchulas et umbilicos lectitasse, idque se P. Crassus ex socero suo Scaeuola, qui 

gener Laeli fuit, audisse saepe numero praedicauit. Scaeuola autem, quietae remissionis eorum 

certissimus testis, optime pila lusisse traditur, quia uidelicet ad hoc deuerticulum animum suum 

forensibus ministeriis fatigatum transferre solebat. alueo quoque et calculis interdum uacasse 

dicitur, cum bene ac diu iura ciuium caerimonias deorum ordinasset: ut enim in rebus seriis 

Scaeuolam ita in + scaelus + lusibus hominem agebat, quem rerum natura continui laboris 

patientem esse non sinit. Idque uidit cui nulla pars sapientiae obscura fuit, Socrates, ideoque 

non erubuit tunc cum interposita harundine cruribus suis cum paruolis filiolis ludens ab 

Alcibiade uisus est. 

Valerius Maximus, Facta et dicta memorabilia, 8.8.1-ext.1 (J. Briscoe ed., 1998, pp.531-2, ll.8-

29). 

  



Pars 4, Liber 4, Rubrica 11: De concupiscentia voluptatum (fol.107rb): 

Ualerius maximus libro 7. titulo 2. in fine. Turpiter aliquid concupiscere et in eo perseueranter 

morari exitio ea dulcedo est. 

Cretes, cum acerbissima exsecratione aduersus eos quos uehementer oderunt uti uolunt, ut mala 

consuetudine delectentur optant, modestoque uoti genere efficacissimum ultionis euentum 

reperiunt: inutiliter enim aliquid concupiscere et in eo perseueranter morari, exitio ea uicina 

dulcedo est. 

Valerius Maximus, Facta et dicta memorabilia, 7.2.ext.18 (J. Briscoe ed., 1998, p.452, ll.277-

282). 

  



Pars 4, Liber 4, Rubrica 12: De voluptate seu libidine (fol.107va-vb): 

Ualerius maximus libro 2. titulo i. Omnium animalium naturalis dulcedo vite multa et facere et 

pati turpiter cogit.1 Libro 9. titulo de luxuria et libidine. Campana luxuria per quam vtilis romane 

ciuitatis fuit. Inuictum enim armis hannibalem illecebris suis complexa vincendum romano militi 

tradidit. Illa vigilantissimum ducem illa exercitum accerrimum dapibus largis abundanti vino 

vnguentorum fragrantia veneris vsu lasciuiore ad somnum et delitias euocauit. Ac tum demum 

fracta et concussa punica feritas est cum seplasia ei albana castra esse ceperunt. Quid ergo his 

viciis fedius? quid etiam damnosius? quibus virtus atteritur: victorie relanguescunt: sopita gloria 

in infamiam conuertitur: animique pariter et corporis vires expugnantur: a deo ab hostibusue an 

ab illis capi pernitiosius habendum sit.2 Xerses opum regiarum ostentatione eximia eo vsque 

luxuria gaudens: vt edicto premium ei poneret qui notum voluptatis genus reperisset: dum 

delitiis nimiis captus esset amplissimi imperii ruina euasit.3 Populus egyptie gentis ductu archiali 

regis sui aduersus aulum gabinium menibus vrbis egressus cum castra vallo atque fossa cingere 

iuberetur vniuersus succlamabat vt id opus publica pecunia faciendum locaretur. Quapropter 

delitiis tam enerues animi spiritum exercitus romanus sustinere non potuerunt.4 

1. remoueatur itaque naturalis omnium animalium dulcedo uitae, quae multa et facere et pati 

turpiter cogit, si + ea mortua + eius aliquanto felicior ac beatior finis reperietur. 

Valerius Maximus, Facta et dicta memorabilia, 2.6.12 (J. Briscoe ed., 1998, p.115, ll.603-606). 

2. At Campana luxuria perquam utilis nostrae ciuitati fuit: inuictum enim armis Hannibalem 

inlecebris suis complexa uincendum Romano militi tradidit. illa uigilantissimum ducem, illa 

exercitum acerrimum dapibus largis, abundanti uino, unguentorum fragrantia, ueneris usu 

lasciuore ad somnum et delicias euocauit. ac tum demum fracta et contusa Punica feritas est, 

cum Seplasia et Albana castra esse coeperunt. quid iis ergo uitiis foedius, quid etiam 

damnosius, quibus uirtus atteritur, uictoriae relanguescunt, sopita gloria in infamiam 

conuertitur, animique pariter et corporis uires expugnantur, adeo ut nescias ab hostibusne an ab 

illis capi perniciosus habendum sit? 

Valerius Maximus, Facta et dicta memorabilia, 9.1.ext.1 (J. Briscoe ed., 1998, pp.573-4, ll.128-

140). 

3. Age, Xerxes opum regiarum ostentatione eximia eo usque luxuria gaudens ut edicto praemium 

ei proponeret qui nouum uoluptatis genus repperisset, quanta, dum deliciis nimis capitur, 

amplissimi imperii ruina euasit! 

Valerius Maximus, Facta et dicta memorabilia, 9.1.ext.3 (J. Briscoe ed., 1998, p.574, ll.155-

159). 

4. Consentaneus igitur regibus suis gentis Aegyptiae populus, qui ductu Archelai aduersus A. 

Gabinium moenibus urbis egressus, cum castra uallo atque fossa cingere iuberetur, uniuersus 

succlamauit ut id opus publica pecunia faciendum locaretur. quapropter deliciis tam enerues 

animi spiritum exercitus nostri sustinere non potuerunt. 



Valerius Maximus, Facta et dicta memorabilia, 9.1.ext.6 (J. Briscoe ed., 1998, p.575, ll.173-

179). 

  



Pars 4, Liber 4, Rubrica 13: De continentia et incontinentia cupiditatum et voluptatum (fol.108ra): 

Ualerius maximus libro 4. titulo i. Multo seipsum quam hostem superare operosius est. 

magnificus Camilli Veientanus triumphus, egregia Gallica uictoria, sed ista cunctatio longe 

admirabilior: multo enim multoque se ipsum quam hostem superare operosius est, nec aduersa 

praepropera festinatione fugientem nec secunda effuso gaudio adprehendentem. 

Valerius Maximus, Facta et dicta memorabilia, 4.1.2 (J. Briscoe ed., 1998, p.224, ll.30-35). 

  



Pars 4, Liber 4, Rubrica 17: De conuiuiis (fol.109rb): 

Ualerius maximus libro 2. titulo de institutis antiquis. Conuiuium solemne maiores instituerunt: 

idque charistiam appellauerunt: cui preter cognatos et affines nemo interponebatur vt siqua 

inter necessarias personas querela esset orta apud sacra mense et inter hylaritatem animorum a 

fautoribus concordie tolleretur. 

Conuiuium etiam sollemne maiores instituerunt idque caristia appellauerunt, cui praeter 

cognatos et adfines nemo interponebatur, ut si qua inter necessarias personas querella esset orta, 

apud sacra mensae et inter hilaritatem animorum et fautoribus concordiae adhibitis tolleretur. 

Valerius Maximus, Facta et dicta memorabilia, 2.1.8 (J. Briscoe ed., 1998, p.89, ll.62-67). 

  



Pars 4, Liber 5, Rubrica 5: De natura venerei amoris (fol.112rb): 

Ualerius maximus libro 9. titulo i. Blandum malum est luxuria: quam accusare aliquanto facilius 

est quam vitare. 

Blandum etiam malum luxuria, quam accusare aliquanto facilius est quam uitare, operi nostro 

inseratur, non quidem ut ullum honorem recipiat, sed ut se ipsam recognoscens ad paenitentiam 

impelli possit. 

Valerius Maximus, Facta et dicta memorabilia, 9.1.praef. (J. Briscoe ed., 1998, pp.566-7, ll.1-

4). 

  



Pars 4, Liber 5, Rubrica 11: De exclusiuis et adminiculatiuis amoris venerei et eius libidinis (fol.114rb): 

Ualerius maximus libro 2. titulo i. Massilia ciuitas nullum aditum in scenam numis dat: quorum 

argumenta maiore ex parte stuprationum continent actus ne talia spectandi consuetudo etiam 

imitandi licentiam sumat. 

Eadem ciuitas seueritatis custos acerrima est, nullum aditum in scaenam mimis dando, quorum 

argumenta maiore ex parte stuprorum continent actus, ne talia spectandi consuetudo etiam 

imitandi licentiam sumat. 

Valerius Maximus, Facta et dicta memorabilia, 2.6.7 (J. Briscoe ed., 1998, p.111, ll.509-513). 

  



Pars 4, Liber 6, Rubrica 8: De castitate pudicitia atque impudicitia (fol.115vb): 

Ualerius maximus libro 2. titulo i. Massilia ciuitas nullum aditum in scenam numis dat: quorum 

argumenta maiori ex parte stuprationum continent actus talia spectandi consuetudo etiam 

imitandi licentiam sumat. 

Eadem ciuitas seueritatis custos acerrima est, nullum aditum in scaenam mimis dando, quorum 

argumenta maiore ex parte stuprorum continent actus, ne talia spectandi consuetudo etiam 

imitandi licentiam sumat. 

Valerius Maximus, Facta et dicta memorabilia, 2.6.7 (J. Briscoe ed., 1998, p.111, ll.509-513). 

  



Pars 5, Liber 1, Rubrica 1: De fortitudine animi (fol.117va): 

Ualerius maximus libro 5. titulo de parentibus obitum filiorum forti animo tulerunt. Pericles princeps 

atheniensium inter quatriduum duobus mirificis adolescentibus filiis spoliatus: his ipsis diebus et 

vultum pristinum habitum retinente et oratione nulla ex parte infractione concionatus est. Ille 

vero caput quoque solito more coronatum gerere sustinuit: vt nihil ex veteri ritu propter 

domesticum vulnus detraheret. Non sine causa igitur tanti roboris animus ad olympii iouis 

cognomen ascendit.1 Anaxagoras audita morte filii: nihil mihi inquit in expectatum aut nouum 

nuncias. Ego enim illum ex me natum sciebam esse moriturum.2 

1. Princeps Atheniensium Pericles, intra quadriduum duobus mirificis adulescentibus filiis 

spoliatus, his ipsis diebus et uoltu pristinum habitum retinente et oratione nulla ex parte 

infractiore contionatus est. ille uero caput quoque solito more coronatum gerere sustinuit, ut 

nihil ex uetere ritu propter domesticum uolnus detraheret. non sine causa igitur tanti roboris 

animus ad Olympii Iouis cognomen ascendit. 

Valerius Maximus, Facta et dicta memorabilia, 5.10.ext.1 (J. Briscoe ed., 1998, p.367, ll.41-

48). 

2. Ne Anaxagoras quidem supprimendus est: audita namque morte filii ‘nihil mihi’ inquit 

‘inexspectatum aut nouum nuntias: ego enim illum ex me natum sciebam esse mortalem.’ 

Valerius Maximus, Facta et dicta memorabilia, 5.10.ext.3 (J. Briscoe ed., 1998, p.368, ll.65-

68). 

  



Pars 5, Liber 1, Rubrica 5: De spe et desperatione (fol.119vb): 

Ualerius maximus libro 6. titulo 9. et finali. Stultum est perpetue infelicitati se damnare spemque ex 

incerto recte fouetur interdum certam in desperationem conuertere. 

Multum animis hominum et fiduciae adicere et sollicitudinis detrahere potest morum ac 

fortunae in claris uiris recognita mutatio, siue nostros status siue proximorum ingenia 

contemplemur: nam cum aliorum fortunas + et pectora + ex condicione abiecta atque contempta 

emersisse claritatem uideamus, quid aberit quin et ipsi meliora de nobis semper 

cogitemus, memores stultum esse perpetuae infelicitatis se praedamnare spemque, quae etiam 

incerta recte fouetur, interdum certam in desperationem conuertere? 

Valerius Maximus, Facta et dicta memorabilia, 6.9.praef. (J. Briscoe ed., 1998, pp.421-2, ll.1-

10). 

  



Pars 5, Liber 1, Rubrica 6: De magnanimitate et magnificentia et pusillanimitate (fol.120rb-va): 

Ualerius maximus libro 3. titulo de fidutia sui. Publius scipio postquam aphricam attigit: 

speculatores hannibalis in castris deprehensos et ad se productos: nec supplitio affecit: nec 

consiliis ac iuribus penorum percunctatus est: sed circa omnes manipulos diligentissime 

ducendos curauit: interrogatosque an satis ea considerassent que speculari iussi erant: prandio 

dato ipsis iumentisque eorum incolumes dimisit. Quo tam pleno fiducie spiritu: prius animos 

hostium quam arma contulit.1 Scipio emilianus auiti spiritus egregius successor cum vrbe 

preualidam obsideret: suadentibus quibusdam vt circa menia eius ferreos murices spargeret: 

omniaque vada blumbatis stabulis habentibus clauorum: cacumina consterneret: ne subita 

eruptione hostes in presidia nostra impetum facere possent. Respondit non esse eiusdem et 

capere aliquos velle et timere.2 Libro 6. titulo libere dicta aut facta. Priuerno capto interfectisque 

qui id opidum ad rebellandum incitauerant: senatus indignatione accensus consilium agitabat 

quidnam sibi dereliquis quoque priuernatibus esset faciendum. Ancipiti igitur casu salus eorum 

fluctuabat: eodem tempore et victoribus et iratis subiecta. Ceterum cum auxilium vnicum in 

precibus restare animaduerterent ingenui italici sanguinis obliuisci non potuerunt. princeps enim 

eorum in curia interrogatus quam penam mererentur. Respondit quam merentur qui se dignos 

libertate iudicantes arma sumpserunt: exasperatosque patrum conscriptorum animos verbis 

inflammauerunt. Sed plaustius consul fauens priuernatium cause regressum animoso eius dicto 

obtulit: quesiuitque qualem cum eis romani pacem habituri essent impunitate donata. At his 

constantissimo vultu: si bonam dederitis inquit perpetuam: si malam non diuturnam. Qua voce 

perfectum est vt victis non solum venia: sed etiam ius et beneficium nostre ciuitatis daretur.3 

Titulo grauiter dicta aut facta. Bruto cum se tota pene lusitania dedisset ac sola gentis eius vrbs 

cinima pertinaciter arma retineret: temptata redemptione prope modum: vno ore legatis. Bruti 

respondit: ferrum sibi a maioribus quo vrbem tuerentur: non aurum quo libertatem ab 

imperatore auaro emerent relictum.4 Alexander rex macedonum dario vno iam et altero prelio 

virtutem eius experto: atque ideo et partem regni tauretenus monte et filiam in matrimonium 

cum decies centum millibus talentum polliceret: cum parmenon dixisset se si alexander esset 

vsurum ea conditione. Respondit et ego vterer si parmenon essem. Uocem edidit duabus victoriis 

respondentem: dignamque cui tertia sicut euenit tribueretur.5 

1. Cui facto par illa fiducia, quod, postquem Africam attigit, speculatores Hannibalis in castris 

deprehensos et ad se productos nec supplicio adfecit nec de consiliis ac uiribus Poenorum 

percontatus est, sed circa omnes manipulos diligentissime ducendos curauit, interrogatosque an 

satis ea considerassent quae speculari iussi erant, prandio dato ipsis iumentisque eorum, 

incolumes dimisit. quo tam pleno fiduciae spiritu prius animos hostium quam arma contulit. 

Valerius Maximus, Facta et dicta memorabilia, 3.7.1c (J. Briscoe ed., 1998, pp.198-9, ll.22-30). 

2. Auiti spiritus egregius successor Scipio Aemilianus, cum urbem praeualidam obsideret, 

suadentibus quibusdam ut circa moenia eius ferreos murices spargeret, omniaque uada 

plumbatis tabulis consterneret habentibus clauorum cacumina, ne subita eruptione hostes in 

praesidia nostra impetum facere possent, respondit non esse eiusdem et capere aliquos uelle et 

timere. 

Valerius Maximus, Facta et dicta memorabilia, 3.7.2 (J. Briscoe ed., 1998, p.201, ll.74-81). 



3. Priuerno capto interfectisque qui id oppidum ad rebellandum incitauerant, senatus indignatione 

accensus consilium agitabat quidnam sibi de reliquis quoque Priuernatibus esset faciendum. 

ancipiti igitur casu salus eorum fluctuabatur, eodem tempore et uictoribus et iratis subiecta. 

ceterum cum auxilium unicum in precibus restare animaduerterent, ingenui et Italici sanguinis 

obliuisci non potuerunt: princeps enim eorum in curia interrogatus quam poenam mererentur, 

respondit ‘quam merentur qui se dignos libertate iudicant.’ uerbis arma sumpserat 

exasperatosque patrum conscriptorum animos inflammauerunt. sed Plautius consul, fauens 

Priuernatium cause, regressum animoso eius dicto obtulit, quaesiuitque qualem cum eis Romani 

pacem habituri essent impunitate donata. at is constantissimo uoltu ‘si bonam dederitis’ inquit, 

‘perpetuam, si malam, non diuturnam.’ qua uoce perfectum est ut uictis non solum uenia sed 

etiam ius et beneficium nostrae ciuitatis daretur. 

Valerius Maximus, Facta et dicta memorabilia, 6.2.1 (J. Briscoe ed., 1998, p.378, ll.11-29). 

4. Cuius mentio mihi subicit quod aduersus D. Brutum in Hispania grauiter dictum est referre: 

nam cum ei se tota paene Lusitania dedidisset ac sola gentis eius urbs Cinginnia pertinaciter 

arma retineret, temptata redemptione propemodum uno ore legatis Bruti respondit ferrum sibi a 

maioribus quo urbem tuerentur, non aurum quo libertatem ab imperatore auaro emerent, 

relictum. 

Valerius Maximus, Facta et dicta memorabilia, 6.4.ext.1 (J. Briscoe ed., 1998, p.400, ll.90-97). 

5. Quantus hic in sapientia, tantus in armis Alexander illam uocem nobiliter edidit: Dareo enim 

uno iam et altero proelio uirtutem eius experto atque ideo et partem regni Tauro tenus monte et 

filiam in matrimonium cum deciens centum milibus talentum pollicente, cum Parmenion 

dixisset se, si Alexander esset, usurum ea condicione, respondit ‘et ego uterer, si Parmenion 

essem.’ uocem duabus uictoriis respondentem dignamque cui tertia, sicut euenit, tribueretur. 

Valerius Maximus, Facta et dicta memorabilia, 6.4.ext.3 (J. Briscoe ed., 1998, p.401, ll.110-

118). 

  



Pars 5, Liber 1, Rubrica 7: De mansuetudine ira et furore (fol.121vb): 

Ualerius maximus libro 9. titulo de ira. Semiramis assyriorum regina cum ei circa cultum capitis 

sui occupate nunciatum esset babyloniam defecisse altera parte crinium adhuc soluta protinus ad 

eam expugnandam cucurrit. Nec prius decorem capillorum in ordinem quam tantam vrbem in 

potestatem redegit. Quo circa statua est in babylone posita illo habitu quo adulti omnem 

exigendam celeritate precipiti tetendit. 

In puerili pectore tantum uis odii potuit, sed in muliebri quoque aeque multum ualuit: namque 

Semiramis Assyriorum regina, cum ei circa cultum capitis sui occupatae nuntiatum esset 

Babylona defecisse, altera parte crinium adhuc soluta protinus ad eam expugnandam cucurrit, 

nec prius decorem capillorum in ordinem quam tantam urbem in potestatem suam redegit. 

quocirca statua eius Babylone posita est, illo habitu quo ad ultionem exigendam celeritate 

praecipiti tetendit. 

Valerius Maximus, Facta et dicta memorabilia, 9.3.ext.4 (J. Briscoe ed., 1998, pp.591-2, ll.122-

131). 

  



Pars 5, Liber 1, Rubrica 8: De vindicta et clementia seu remissione proprie iniurie (fol.122vb-123ra): 

Ualerius maximus libro 5. titulo de humanitate aut clementia. Lelius cornelius consul primo punico 

bello cum helbiam opidum cepisset pro quo fortissime dimicans arrio dux carthaginensium 

occiderat corpus eius et tabernaculo suo amplo funere extulit. Nec dubitauit hostis exequias ipse 

celebrare: tunc demum victoriam et apud deos: et apud homines minimum inuidie habituram 

credens quando plurimum humanitatis habuisset.1 Lucius paulus cum persem parui temporis 

memento captiuum ex acie adduci audisset occurrit ei romani imperii decoratus ornamentis: 

conatumque ad genua procumbere dextera manu alleuauit: et greco sermone ad spem exhortatus 

est. Introductum etiam in tabernaculum lateri suo proximum in concilio sedere fecit: nec honore 

mense indignum iudicauit.2 Piscistratus tyrannus atheniensium cum adolescens quidam amore 

filie eius virginis accensus in publico obuiam sibi factam osculatus esset: hortante vxore vt ab eo 

capitale supplicium sumeret: respondit: Si eos qui nos amant interficiemus: quid his faciemus 

quibus odio sumus?3 

1. Atque ut ab uniuersis patribus conscriptis ad singulos ueniam, L. Cornelius consul primo 

Punico bello, cum Olbiam oppidum cepisset, pro quo fortissime dimicans Hanno dux 

Carthaginiensium occiderat, corpus eius e tabernaculo suo amplo funere extulit, nec dubitauit 

hostis exsequias ipse celebrare, eam demum uictoriam et apud deos et apud homines minimum 

inuidiae habiturum credens qu<ae qu>am plurimum humanitatis habuisset. 

Valerius Maximus, Facta et dicta memorabilia, 5.1.2 (J. Briscoe ed., 1998, p.296, ll.72-80). 

2. L. etiam Paulli in tali genere laudis memoria adprehendenda est. qui cum Persen parui temporis 

momento captiuum ex rege ad se adduci audisset, occurrit ei Romani imperii decoratus 

ornamentis, conatumque ad genua procumbere dextera manu adleuauit et Graeco sermone ad 

spem exhortatus est. introductum etiam in tabernaculum lateri suo proximum in consilio sedere 

iussit, nec honore mensae indignum iudicauit.  

Valerius Maximus, Facta et dicta memorabilia, 5.1.8 (J. Briscoe ed., 1998, p.300, ll.151-158). 

3. Non tam robusti generis humanitas, sed et ipsa tamen memoria prosequenda Pisistrati 

Atheniensium tyranni narratibur. qui, cum adulescens quidam amore filiae eius uirginis 

accensus in publico obuiam sibi factam osculatus esset, hortante uxore ut ab eo capitale 

supplicium sumeret, respondit ‘si eos qui nos amant interficiemus, quid iis faciemus quibus 

odio sumus?’ 

Valerius Maximus, Facta et dicta memorabilia, 5.1.ext.2 (J. Briscoe ed., 1998, pp.303-4, ll.225-

231). 

  



Pars 5, Liber 1, Rubrica 9: De verecundia (fol.123va): 

Ualerius maximus libro 4. titulo de verecundia capitulo 5. dif. Uerecundia est pars omnis honesti 

consilii tutela solemnium officiorum magistra innocentie: cara proximis: accepta alienis: omni 

loco omni tempore: fauorabilem pre se referrens vultum. 

A qua tempestiuus ad uerecundiam transitus uidetur: haec enim iustissimis uiris praecepit ut 

priuatas facultates neglegerent, publicas quam amplissimas esse cuperent, digna cui perinde 

atque caelesti numini templa exstruantur araeque consecrentur, quia parens est omnis honesti 

consilii, tutela sollemnium officiorum, magistra innocentiae, cara proximis, accepta alienis, 

omni loco omni tempore fauorabilem prae se ferens uoltum.  

Valerius Maximus, Facta et dicta memorabilia, 4.5.praef. (J. Briscoe ed., 1998, p.264, ll.1-9). 

 

  



Pars 5, Liber 1, Rubrica 11: De audacia (fol.124vb-125ra): 

Ualerius maximus libro 6. titulo libere dicta aut facta. Priuerno capto interfectisque qui id oppidum 

ad rebellandum incitauerant: senatus indignatione accensus consilium agitabat quidnam sibi de 

reliquis quoque priuernatibus esset faciendum. Ancipiti igitur casu salus eorum fluctuabat: 

eodem tempore et victoribus et iratis subiecta. Ceterum cum auxilium vnicum in precibus restare 

animaduerterent: ingenui italici sanguinis obliuisci non potuerunt. princeps enim eorum in curia 

interrogatus quam penam mererentur: respondit: quam mererentur qui se dignos libertate 

iudicantes arma sumpserunt exasperatosque patrum conscriptorum animos verbis 

inflammauerunt. Sed plaustius consul fauens priuernatum cause regressum animoso eius dicto 

obtulit quesiuitque qualem cum eis pacem romani habituri essent impunitate donata. At is 

constantissimo vultu: si bonam dederitis inquit perpetuam. si malam non diuturnam. Qua voce 

perfectum est vt victis non solum venia: sed etiam ius et beneficium nostre ciuitatis daretur.1 

Mulier quedam a phylippo rege temulento immerentem damnata: prouoco rem ad phylippum 

inquit: sed sobrium excussit crapulam ossitanti: ac presentis animi ebrium respicere causaque 

diligentius inspecta iustiorem sententiam ferre coegit.2 Syracusis mulier quedam vltime senectutis 

omnibus dionysii tyranni exigitium propter nimiam morum acerbitatem et intolerabilia onera 

votis expetentibus sola quottidie matutino tempore deos vt incolumis ac sibi superstes orabat. 

esset. Quod vbi is cognouit non debitam sibi admiratus beniuolentiam accersit eam: et quid ita 

hoc aut quo merito suo faceret interrogauit.3 Tum illa: certa est inquit ratio propositi mei. 

puellam enim cum grauem tyrannum haberemus carere ego cupiebam: quo interfecto aliquanto 

deterior arcem occupauit: eius quoque finiri dominationem magni existimabam. tertium te 

superioribus importuniorem habere cepimus rectorem. Itaque ne si tu fueris absumptus deterior 

in locum tuum succedat caput meum pro tua salute deuoueo. Tam facetam audaciam punire 

dionysius erubuit.3 

1. Priuerno capto interfectisque qui id oppidum ad rebellandum incitauerant, senatus indignatione 

accensus consilium agitabat quidnam sibi de reliquis quoque Priuernatibus esset faciendum. 

ancipiti igitur casu salus eorum fluctuabatur, eodem tempore et uictoribus et iratis subiecta. 

ceterum cum auxilium unicum in precibus restare animaduerterent, ingenui et Italici sanguinis 

obliuisci non potuerunt: princeps enim eorum in curia interrogatus quam poenam mererentur, 

respondit ‘quam merentur qui se dignos libertate iudicant.’ uerbis arma sumpserat 

exasperatosque patrum conscriptorum animos inflammauerat. sed Plautius consul, fauens 

Priuernatium causae, regressum animoso eius dicto obtulit, quaesiuitque qualem cum eis 

Romani pacem habituri essent impunitate donata. at is constantissimo uoltu ‘si bonam dederitis’ 

inquit, ‘perpetuam, si malam, non diuturnam.’ qua uoce perfectum est ut uictis non solum uenia 

sed etiam ius et beneficium nostrae ciuitatis daretur. 

Valerius Maximus, Facta et dicta memorabilia, 6.2.1 (J. Briscoe ed., 1998, p.378, ll.11-29). 

2. Inserit se tantis uiris mulier alienigeni sanguinis, quae a Philippo rege temulento immerens 

damnata, prouocare se iudicium uociferata est, eoque interrogante ad quem prouocaret, ‘ad 

Philippum’ inquit, ‘sed sobrium.’ excussit crapulam oscitanti, ac praesentia animi ebrium 

respicere causaque diligentius inspecta iustiorem sententiam ferre coegit. 



Valerius Maximus, Facta et dicta memorabilia, 6.2.ext.1 (J. Briscoe ed., 1998, pp.385-6, ll.171-

177). 

3. senectutis ultimae quaedam Syracusis, omnibus Dionysi tyranni exitium propter nimiam morum 

acerbitatem et intolerabilia onera uotis expetentibus, sola cotidie matutino tempore deos ut 

incolumis ac sibi superstes esset orabat. quod ubi is cognouit, non debitam sibi admiratus 

beniuolentiam, arcessiit eam et quid ita hoc aut quo merito suo faceret interrogauit. tum illa 

‘certa est’ inquit ‘ratio propositi mei: puella enim, cum grauem tyrannum haberemus, carere eo 

cupiebam. quo interfecto aliquanto taetrior arcem occupauit. eius quoque finiri dominationem 

magni aestimabam. tertium te superioribus importuniorem habere coepimus rectorem. itaque ne, 

si tu fueris absumptus, deterior in locum tuum succedat, caput meum pro tua salute deuoueo.’ 

tam facetam audaciam Dyonisius punire erubuit. 

Valerius Maximus, Facta et dicta memorabilia, 6.2.ext.2 (J. Briscoe ed., 1998, pp.386-7, ll.181-

196). 

  



Pars 5, Liber 2, Rubrica 4: De eis que prius et potius agenda sunt quam bellum (fol.125vb): 

Ualerius maximus libro 7. titulo sapienter dicta aut facta. Scipio aphricanus negat aliter cum hoste 

confligere debere: quam aut si occasio obuenisset: aut necessitas incidisset. 

Scipio uero Africanus turpe esse aiebat in re militari dicere ‘non putaram’, uidelicet quia 

explorato et excusso consilio quae ferro agunter administrari oportere arbitrabatur. summa 

ratione: inemendabilis est enim error qui uiolentiae Martis committitur. idem negabat aliter cum 

hoste confligere debere quam aut si occasio obuenisset aut necessitas incidisset. 

Valerius Maximus, Facta et dicta memorabilia, 7.1.2 (J. Briscoe ed., 1998, p.439, ll.14-20). 

  



Pars 5, Liber 2, Rubrica 10: De ocio et perpessione bellici operis (fol.127rb): 

Ualerius maximus libro 7. titulo sapienter dicta aut facta. Amplius claudius crebo solitus erat dicere 

negocium populo romano melius quam ocium committi: non quod ignoraret quam iocundus 

tranquillitatis status esset: sed quod animaduerteret prepotentia imperia agitatione rerum: ad 

virtutem capescendam excitari: nimia quiete in desidia dissolui. 

Ap. Claudium crebro solitum dicere accepimus negotium populo Romano melius quam otium 

committi, non quod ignoraret quam iucundus tranquillitatis status esset, sed quod 

animaduerteret praepotentia imperia agitatione rerum ad uirtutem capessendam excitari, nimia 

quiete in desidiam resolui. 

Valerius Maximus, Facta et dicta memorabilia, 7.2.1 (J. Briscoe ed., 1998, p.438, ll.5-10). 

  



Pars 5, Liber 2, Rubrica 11: De prouidencia et preconsiliatione belli (fol.127rb): 

Ualerius maximus libro 7. titulo sapienter dicta aut facta. Scipio aphricanus turpe esse aiebat in re 

militari dicere non putabam: quia videlicet explorato et excisso consilio que ferro aguntur 

administrari oportere arbitrabatur: summa ratione inemendabilis: est enim error qui violentie 

martis committitur. 

Scipio uero Africanus turpe esse aiebat in re militari dicere ‘non putaram’, uidelicet quia 

explorato et excusso consilio quae ferro auguntur administrari opportere arbitrabatur. summa 

ratione: inemendabilis est enim error qui uiolentiae Martis committitur. 

Valerius Maximus, Facta et dicta memorabilia, 7.1.2 (J. Briscoe ed., 1998, p.439, ll.14-20). 

  



Pars 5, Liber 2, Rubrica 20: De audacia: timore: spe: et desperatione et magnanimitate bellatorum 

(fol.129vb-130ra): 

Ualerius maximus libro 3. titulo de fiducia sui. Scipio emilianus vti spiritus egregius successor cum 

vrbem preualidam obsideret suadentibus quibusdam vt circa menia eius ferreos murices 

spargeret omniaque vada plumbatis stabulis habentibus clauorum cacumina consterneret ne 

subita irruptione hostes in presidia nostra impetum facere possent. Respondit non esse eiusdem 

et capere aliquos velle et timere. 

Auiti spiritus egregius successor Scipio Aemilianus, cum urbem praeualidam obsideret, 

suadentibus quibusdam ut circa moenia eius ferreos murices spargeret, omniaque uada 

plumbatis tabulis consterneret habentibus clauorum cacumina, ne subita eruptione hostes in 

praesidia nostra impetum facere possent, respondit non esse eiusdem et capere aliquos uelle et 

timere. 

Valerius Maximus, Facta et dicta memorabilia, 3.7.2 (J. Briscoe ed., 1998, p.201, ll.74-81). 

  



Pars 5, Liber 2, Rubrica 23: De remouendo timore a suo exercitu (fol.130vb-131ra): 

Ualerius maximus libro 7. titulo de strategematibus. Tulius hostilius cum omnibus militaribus copiis 

fidenas aggressus fuit que surgentis imperii romanorum cunabula crebris rebellationibus torpere 

passe non sunt: finitimisque tropheis ac triumphis altam virtutem eius spes suas vlterius 

promouere docuerunt. Mecius fufecius dux abbanorum dubiam et suspectam semper societatis 

sue fidem repente in ipsa acie detexit. detecto enim romani exercitus latere in proximo colle 

conscendit pro adiutore speculator pugne futurus: vt aut victis insultaret: aut victores fessos 

aggrederetur. Non erat dubium quin ea res militum romanorum animos debilitatura esset cum 

eodem tempore et hostes confligere: et auxilia deficere cernerent. Itaque ne id fieret tullus 

prouidit concitato enim equo omnes pugnantium globos percucurrit: predicans suo iussu 

secessisse mecium. eumque cum ipse signum dedisset inuasurum fidenatium terga. Quo 

imperatorie artis consilio metum fiducia mutauit: proque trepidatione alacritate suorum pectora 

repleuit. 

Omnibus militaribus copiis Tullus Hostilius Fidenas adgressus, quae surgentis imperii nostri 

incunabula crebris rebellationibus torpere passae non sunt, finitimisque tropaeis ac triumphis 

alitam uirtutem eius spes suas ulterius promouere docuerunt. Mettius Fufetius dux Albanorum 

dubiam et suspectam semper societatis suae fidem repente in ipsa acie detexit: deserto enim 

Romani exercitus latere in proximo colle consedit, pro adiutore speculator pugnae futurus, ut 

aut uictis insultaret aut uictores fessos adgrederetur. non erat dubium quin ea res militum 

nostrorum animos debilitatura esset, cum eodem tempore et hostes confligere et auxilia deficere 

cernerent. itaque ne id fieret Tullus prouidit: concitato enim equo omnes pugnantium globos 

percucurrit, praedicans suo iussu secessisse Mettium, eumque, cum ipse signum dedisset, 

inuasurum Fidenatium terga. quo imperatoriae artis consilio metum fiducia mutauit, proque 

trepidatione alacritate suorum pectora repleuit. 

Valerius Maximus, Facta et dicta memorabilia, 7.4.1 (J. Briscoe ed., 1998, pp.467-8, ll.5-23). 

  



Pars 5, Liber 2, Rubrica 25: De suis infidelibus seu criminosis caute emittendis vel puniendis 

(fol.131rb): 

Ualerius maximus libro 2. de disciplina militari. Aspero et abscisso castigationis genere militaris 

disciplina indiget: quia vires armis constant. que vbi a recto tenore desiuerint oppressura sunt 

nisi opprimantur. 

Nam posterior Africanus euerso Punico imperio exterarum gentium transfugas in edendis 

populo spectaculis feris bestiis obiecit, et L. Paullus, Perse rege superato, eiusdem generis et 

culpae homines elephantis proterendos substrauit, utilissimo quidem exemplo, si tamen acta 

excellentissimorum uirorum humiliter aestimare sine insolentiae reprehensione permittitur: 

aspero enim et absciso castigationis genere militaris disciplina indiget, quia uires armis 

constant; que ubi a recto tenore desciuerint, oppressura sunt, nisi opprimantur. 

Valerius Maximus, Facta et dicta memorabilia, 2.7.13-14 (J. Briscoe ed., 1998, p.127, ll.187-

197). 

  



Pars 5, Liber 2, Rubrica 28: De cautelis inducendi suspitiones malignas inter hostes (fol.131vb-132ra): 

Ualerius maximus libro 3. titulo de fiducia sui. Publius scipio postquam aphricam attigit 

speculatores hannibalis in castris deprehensos et ad se perductos nec supplicio affecit: nec de 

consiliis ac viribus penorum percunctatus est: sed circa omnes manipulos diligentissime ducendos 

curauit: interrogatosque an satis ea considerassent que speculari iussi erant prandio dato ipsis 

iumentisque eorum incolumnes dimisit. Quo tam pleno fiducie spiritu: prius animos hostium 

quam arma contudit. 

Cui facto par illa fiducia, quod, postquam Africam attigit, speculatores Hannibalis in castris 

deprehensos et ad se perductos nec supplicio adfecit nec de consiliis ac uiribus Poenorum 

percontatus est, sed circa omnes manipulos diligentissime ducendos curauit, interrogatosque an 

satis ea considerassent quae speculari iussi erant, prandio dato ipsis iumentisque eorum, 

incolumnes dimisit. quo tam pleno fiduciae spiritu prius animos hostium quam arma contudit. 

Valerius Maximus, Facta et dicta memorabilia, 3.7.1c (J. Briscoe ed., 1998, pp.198-9, ll.22-30). 

  



Pars 5, Liber 2, Rubrica 30: De cautelis fligendi hostes vano terrore (fol.132va): 

Ualerius maximus libro titulo strategematibus. Agatocles siracusarum rex cum vrbem eius maiore 

ex parte carthaginenses occupassent exercitum suum in aphricam transiecit: vt metum metu vim 

vi discuteret: nec sine effectu: nam repentino eius aduentu perculsi peni libenter incolumitatem 

suam salute hostium redimerunt: pactique sunt vt in eodem tempore: et aphrica siculis et siculi 

punicis armis liberarentur. 

Agathocles autem Syracusarum rex audaciter callidus: cum enim urbem eius maiore ex parte 

Carthaginienses occupassent, exercitum suum in Africam traiecit, ut metum metu uim ui 

discuteret, nec sine effectu: nam repentino eius aduentu perculsi Poeni libenter incolumitatem 

suam salute hostium redemerunt, pactique sunt ut eodem tempore et Africa Siculis et Sicilia 

Punicis armis liberaretur. 

Valerius Maximus, Facta et dicta memorabilia, 7.4.ext.1 (J. Briscoe ed., 1998, pp.471-2, ll.104-

111). 

  



Pars 5, Liber 3, Rubrica 1: De aduersitate et prosperitate (fol.137ra): 

Ualerius maximus libro 8. titulo i. Neque secundarum rerum prouentu insolenter abuti: nec 

aduersis propere debilitati oportet. 

quod spectaculum fecit ut Laelius tribunus plebis adprobantibus cunctis Gabinium dimitti 

iuberet, ac documentum daretur neque secundarum rerum prouentu insolenter abuti neque 

aduersis <prae>propere debilitati oportere: idque proximo exemplo aeque patet. 

Valerius Maximus, Facta et dicta memorabilia, 8.1.absol.3 (J. Briscoe ed., 1998, p.497, ll.38-

43). 

  



Pars 5, Liber 3, Rubrica 2: De fortuitis ac fatalibus accidentibus aduersitatis vel prosperitatis 

(fol.137vb): 

Ualerius maximus libro 7. titulo i. Patet fortunam aduersas res cupido animo infligere: secundas 

parco tribuere. 

quo patet eam aduersas res cupido animo infligere, secundas parco tribuere. 

Valerius Maximus, Facta et dicta memorabilia, 7.1.praef. (J. Briscoe ed., 1998, p.435, ll.2-4). 

  



Pars 5, Liber 3, Rubrica 3: De mutabilitate et caducitate prosperitatis atque aduersitatis ex inopinatis 

casibus fortuitis aut fatalibus (fol.138va-vb): 

Ualerius maximus libro 4. titulo 4. Dominium rerum collabi solet bone mentis vsurpatio: nullum 

tristioris fortune recipit incursum.1 Libro 6. titulo 9. et finali. Caduca nimium et fragilia 

puerilibusque consentanea crepudiis sunt ista que vires atque opes humane vocantur. affluunt 

subito. repente dilabuntur. nullo in loco nulla in persona stabilibus nixa radicibus consistunt. Sed 

incertissimo flatu fortune huc atque illuc acta quos in sublime extulerunt improuiso recursu 

destitutos profundo cladium miserabiliter immergunt.2 Polycratis samniorum tyranni omnes 

conatus placido excipiebantur itinere: spes certum cupite rei fructum apprehendebant: vota 

nuncupabantur similis et soluebantur. Uelle ac posse in quo positum erat: Semel duntaxat 

vultum mutauit fortuna. per quam breui tristitie salebra succussum. Tunc cum admodum 

gratum sibi annulum de industria in profundum ne omnis incommodi expers esset abiecit: eum 

continuo recuperauit capto pisce qui eum deuorauerant. Sed hunc cuius felicitas semper plenis 

velis prosperum cursum tenuit erutes darii regis prefectus in excellentissima micalensis montis 

vertice cruci affixit.3 Dionysius cum hereditatis nomine a patre syracusanorum ac pene totius 

sicilie tyrannidem accepisset: maximarum opus dominus exercituum dux: rector classium: 

equitatuum potens: propter inopiam litteras pueriles corinthi docuit.4 

1. omnia nimirum habet qui nihil concupiscit, eo quidem certius quam qui cuncta possidet, quia 

dominium rerum conlabi solet, bonae mentis usurpatio nullum tristioris fortunae recipit 

incursum. 

Valerius Maximus, Facta et dicta memorabilia, 4.4.praef. (J. Briscoe ed., 1998, p.256, ll.7-10). 

2. Caduca nimirum et fragilia puerilibusque consentanea crepundiis sunt ista quae uires atque opes 

humanae uocantur. adfluunt subito, repente dilabuntur, nullo in loco nulla in persona stabilibus 

nixa radicibus consistunt, sed incertissimo flatu fortunae huc atque illuc acta quos sublime 

extulerunt improuiso recursu destitutos profundo cladium miserabiliter immergunt.  

Valerius Maximus, Facta et dicta memorabilia, 6.9.ext.7 (J. Briscoe ed., 1998, pp.433-4, ll.230-

236). 

3. Ad inuidiam usque Polycratis Samiorum tyranni, abundantissimis bonis conspicuus, uitae 

fulgor excessit, nec sine causa: omnes enim conatus eius placido excipiebantur itinere, spes 

certum cupitae rei fructum adprehendebant, uota nuncupabantur simul et soluebantur, uelle ac 

posse in aequo positum erat. semel dumtaxat uoltum mutauit, perquam breui tristitiae salebra 

succussum, tunc cum admodum gratum sibi anulum de industria in profundum, ne omnis 

incommodi expers esset, abiecit. quem tamen continuo reciperauit, capto pisce qui eum 

deuorauerat. sed hunc, cuius felicitas semper plenis uelis prosperum cursum tenuit, Orontes 

Dari regis praefectus in excelsissimo Mycalensis montis uertice cruci adfixit, e qua putres eius 

artus et tabido cruore manantia membra atque illam laeuam, cui Neptunus anulum piscatoris 

manu restituerat, situ marcidam Samos, amara seruitute aliquamdiu pressa, liberis ac laetis 

oculis aspexit. 



Valerius Maximus, Facta et dicta memorabilia, 6.9.ext.5 (J. Briscoe ed., 1998, pp.431-2, ll.195-

212). 

4. Dionysius autem, cum hereditatis nomine a patre Syracusanorum ac paene totius Siciliae 

tyrannidem accepisset, maximarum opus dominus exercituum dux, rector classium, equitatuum 

potens, propter inopiam litteras puerilos Corinthi docuit, eodemque tempore tanta mutatione 

maiores natu ne quis nimis fortunae crederet, magister ludi factus ex tyranno, monuit. 

Valerius Maximus, Facta et dicta memorabilia, 6.9.ext.6 (J. Briscoe ed., 1998, pp.432-3, ll.213-

219). 

  



Pars 5, Liber 3, Rubrica 11: De diuina consolatione miserabilium personarum (fol.142va): 

Ualerius maximus libro 4. titulo de abstinentia et continentia. Populi romani mirifica abstinentia 

conspecta est in procella quam G. marius: et L. cimia rei publice inflixerant. Nam cum a se 

proscriptorum penates vulgi manibus diripiendos obiecissent: inueniri nemo potuit qui ciuili 

luctu predam peteret. Unusquisque enim se ab his perinde ac si a sacris edibus abstinuit. Que 

quidem tam misericors continentia plebis tacitum crudelium virorum conuicium fuit.1 Libro 5. 

titulo i. Laudabile est infelici hosti scire misereri.2 Libro 9. titulo de superbia. G. pompeius balneo 

egressus ante pedes suos prostratum hypseum ambitus reum et nobilem virum et sibi amicum 

iacentem reliquit: contumeliosa voce proculcatum: nihil etiam aliud agere quam vt conuiuium 

suum moraretur respondit.3 

1. In illa quoque procella quam C. Marius et L. Cinna rei publicae inflixerant, abtinentia populi 

Romani mirifica conspecta est: nam cum a se proscriptorum penates uolgi manibus diripiendos 

obiecissent, inueniri nemo potuit qui ciuili luctu praedam peteret: unus enim quisque se ab his 

perinde ac si a sacris aedibus abstinuit. quae quidem tam misericors continentia plebis tacitum 

crudelium uictorum conuicium fuit. 

Valerius Maximus, Facta et dicta memorabilia, 4.3.14 (J. Briscoe ed., 1998, pp.252-3, ll.195-

202). 

2. proponatur in conspicuo acies qua prostratus est Perses et harum rerum quas rettuli contextus; 

utro magis spectaculo delectentur homines dubitabunt: nam si egregium est hostem abicere, non 

minus tamen laudabile infelicis scire misereri. 

Valerius Maximus, Facta et dicta memorabilia, 5.1.8 (J. Briscoe ed., 1998, pp.300-1, ll.158-

163). 

3. qui balneo egressus ante pedes suos prostratum Hypsaeum ambitus reum, et nobilem uirum et 

sibi amicum, iacentem reliquit contumeliosa uoce proculcatum: nihil enim eum aliud agere 

quam ut conuiuium suum moraretur respondit; et huius dicti conscius securo animo cenare 

potuit. 

Valerius Maximus, Facta et dicta memorabilia, 9.5.3 (J. Briscoe ed., 1998, pp.595-6, ll.23-29). 


